
Delegacioni

ËSHTË MBAJTUR TAKIMI I TRETË PËR STABILIZIM ASOCIIM NDËRMJET KOSOVËS 
DHE BASHKIMIT EVROPIAN NË BRUKSEL

BE-ja nuk arrin ta bindë Kosovën
për heqjen e taksës ndaj Serbisë 

Ish-ministrja për Dialog, Edita Tahiri, ka bërë me dije se për fazën finale të
dialogut me Serbinë, Kosovës i duhet një delegacion gjithëpërfshirës. Në
këtë intervistë dhënë për gazetën "Epoka e re", ajo ka thënë se delegacioni
i votuar në Kuvendin e Kosovës nuk ka legjitimitet të mjaftueshëm për ta
përfaqësuar Kosovën në këtë proces. Sipas Tahirit, legjitimiteti i 
nevojshëm do të arrihej vetëm me përfshirjen në delegacion edhe të dy
partive më të mëdha opozitare, LDK-së dhe LV-së. Ndonëse ka 
mirëpritur miratimin e rezolutës për dialogun, ajo nuk pajtohet me
bashkëkryesimin e delegacionit nga Shpend Ahmeti dhe Fatmir Limaj

FAQE 4-5

FAQE 3

Kurti kritikon propozimin e Qeverisë për 
marrëveshjen gjithëpërfshirëse me Serbinë

Përfaqësuesit e Bashkimit Evropian as të
hënën nuk kanë arritur ta bindin Kosovën
për ta hequr taksën 100 për qind ndaj 
produkteve të Serbisë. Madje takimi për
MSA-në ndërmjet Kosovës dhe BE-së, i kryesuar
nga kryeministri Ramush Haradinaj dhe 
përfaqësuesja e lartë e BE-së, Federica
Mogherini, është përshkuar me tensione. Në
këtë takim kryeministri Haradinaj ka thënë
se dialogu për normalizim në mes të
Kosovës dhe Serbisë ka dalë nga binarët me
diskutimin e idesë për korrigjim të kufirit
dhe shkëmbimit të territorit

FAQE 5

SHKUP, 117  DHJETOR - Ambasadori i
Kosovës në Shkup, Gjergj Dedaj, i ka
dorëzuar letrat kredenciale te presi-

denti i Republikës së Maqedonisë,
Gjorgje Ivanov. Gjatë këtij takimi
presidenti Ivanov dhe ambasadori

Dedaj rikonfirmuan rëndësinë e
bashkëpunimit bilateral dhe mar-
rëdhënieve të mira në të gjitha

fushat e jetës, ndërmjet Republikës
së Kosovës dhe Republikës së
Maqedonisë si shtete fqinje.

Dedaj i dorëzoi letrat kredenciale te presidenti i Maqedonisë

TIRANË, 117 DHJETOR - Qindra stu-
dentë nga e gjithë Shqipëria janë
shpërndarë nëpër rrugët e krye-
qytetit të vendit, duke bllokuar
akset kryesore të tij dhe duke
shkaktuar kaos në trafik. Ky
aksion vjen pas 13 ditë të protes-
tave të vazhdueshme të studen-
tëve të universiteteve publike të
Shqipërisë, të cilët i kanë 8
kërkesa drejtuar Qeverisë së
vendit. Në këto kërkesa përfshi-
hen: përgjysmim i tarifave të
shkollimit, të rritet buxheti i
arsimit dhe kërkesa të tjera për
të marrë pjesë në bordet e
menaxhimit të fakulteteve dhe
në zgjedhjen e drejtuesve të uni-
versiteteve.
Kryeministri i Shqipërisë, Edi
Rama, i cili i ka ftuar
vazhdimisht studentët për dia-
log, edhe të hënën përmes
rrjeteve sociale e ka bërë të
njëjtën gjë. Megjithatë, ai në
"Twitter" u ka thënë studentëve
se partitë opozitare janë infiltru-
ar në protestën e tyre jopolitike.
"A mund t'ju pyes juve që ju
mësojnë doktoresha (referencë
për Monika Kryemadhin nga

LSI) dhe artisti (referencë për
Lulzim Bashën nga PD) t'i
bllokoni rrugët e qytetit e dyert e
fakulteteve, ndërkohë që mbani
bllokuar rrugën e dialogut, duke
iu hedhur në fyt me sharje e
akuza atyre që duan dialog: Po
çfarë borxhi ju kanë juve qyte-
tarët e studentët e tjerë?", ka
shkruar kryeministri Rama.
Protestuesit kanë ndërprerë
mësimin prej dy javësh dhe
thonë se kërkesat e tyre janë të
panegociueshme dhe se nuk do
të bisedojnë me asnjë prej
autoriteteve shtetërore dhe uni-
versitare. "Kemi hasur vetëm në
tallje nga ana e kryeministrit, me
postime në rrjete sociale", tha
një protestues në mesin e stu-
dentëve te rrethrrotullimi i
"Zogut të Zi". "E kemi thënë para
dy javësh, dhe po e themi
përsëri, se nuk kemi për çfarë të
dialogojmë. Kërkesat tona janë
të qarta, plotësoni ato,
përndryshe do të përballeni me
protesta pa afat", tha një tjetër
protestues.
Kryetari i Partisë Demokratike të
Shqipërisë, Lulzim Basha, ka

thënë se i përkrah studentët me
"shpirt dhe me mendje". Ai shtoi
se nuk ka nevojë që PD-ja të bëjë
akte protagonizmi. "Prindërit
janë atje për t'i mbështetur dhe
jam i vetëdijshëm që nuk ka
nevojë, përkundrazi kundërshtari
politik po mundohet ta instru-
mentalizojë politikisht këtë çësht-
je, që nuk ka nevojë të bëjmë akte
protagonizmi për t'i shërbyer
pikërisht propagandës së ndyrë
që Edi Ramës, i cili prej 13 ditësh
po i torturon këta të rinj", tha
Basha. 
Shqipëria është një nga vendet
më të varfra në Evropë me GDP
prej 4,868 dollarë për kokë banori,

ndërkohë që sipas Bankës
Botërore në vitin 2017, është
shpenzuar në arsim 2.49% të
GDP, që është nën mesataren
evropiane.
Studentët protestues kërkojnë
rritjen e buxhetit për arsim në 5%
të GDP-së dhe kanë këmbëngulur
se do të vazhdojnë protestat deri
në plotësimin e kërkesave të tyre.
Presidenti i Republikës së
Shqipërisë, Ilir Meta, javën e 
kaluar ka vendosur të kthejë për
rishqyrtim në Kuvend Ligjin për
buxhetin e vitit 2019, me qëllim
rishqyrtimin e tij pas kërkesave të
studentëve.
Kuvendi i Shqipërisë të enjten e

kësaj jave do të mblidhet për të
biseduar për këtë çështje. Tarifat
vjetore për studentët në univer-
sitetet shtetërore të Shqipërisë,
varirojnë nga 25 mijë lekë (rreth
200 euro) deri në 40 mijë lekë
(rreth 325 euro) në ciklin e parë
të studimeve (bachelor).
Ndërsa për ciklin e dytë të
studimeve, sipas profilit që
ndjekin, tarifat varirojnë nga 63
mijë (rreth 510 euro) deri në 204
mijë lekë (rreth 1,600 euro).
Tarifat e shkollimit në univer-
sitetin shtetëror të Shqipërisë
konsiderohen të jenë ndër më të
lartat në rajon dhe Evropë, sa i
përket shkollimit publik. 

Vazhdon protesta e studentëve, 
ende pa dialog dhe zgjidhje

Studentët kanë ndërprerë mësimin prej dy
javësh dhe thonë se kërkesat e tyre janë të
panegociueshme dhe se nuk do të bisedojnë
me asnjë prej autoriteteve shtetërore dhe 
universitare. Të hënën qindra studentë kanë
bllokuar akset kryesore në Tiranë duke 
shkaktuar kaos në trafik

UASHINGTON, 117 DHJETOR -
Kongresisti amerikan Eliot Engel
ka vlerësuar se shumë gjëra të
mira kanë ndodhur këtë javë në
Kosovë, duke përmendur edhe
formimin e Ushtrisë së Kosovës. 
Engel e drejtoi gishtin nga Serbia
duke thënë se është i zemëruar
me të, pasi që ajo nuk po i përm-
bush premtimet që i ka bërë dhe
po tenton ta bllokojë Kosovën.
"Gjithmonë ua dedikoj dashur-
inë dhe energjinë njerëzve të
Kosovës dhe të Shqipërisë.
Shumë gjëra të mira kanë ndod-
hur këtë javë, me theks të veçan-
të në Kosovë. Pas disa vitesh, ata
arritën ta krijojnë ushtrinë e tyre

në Kosovë, mendoj se është një
hap i rëndësishëm dhe shumë i
mirë për të vazhduar përpara.
Mendoj që secili shtet duhet ta
ketë ushtrinë e vet dhe Kosova
nuk është ndryshe nga vendet e
tjera", ka thënë kongresisti
amerikan. 
Eliot Engel gjithashtu mbështeti
edhe vendimin e Qeverisë së
Kosovës për taksën 100% ndaj
Serbisë. "Po ashtu këtë javë
kishte disa vështirësi, përfshirë
taksat me Serbinë. Unë e
përkrah të drejtën e Kosovës për
t'i vendosur këto tarifa, të
drejtën e kryeministrit për t'i
vendosur këto taksa, sepse nuk

besoj që Serbia po i përmbush
premtimet e saj që i ka bërë. Jam
shumë i zemëruar me faktin se
sa herë që Kosova po tenton të
bëhet pjesë e organizatave
ndërkombëtare, Serbia po ten-
ton ta bllokojë. Kjo ndodhi me
INTERPOL-in, dhe ndodhi edhe
me organizatat tjera", tha ai.
Engel tutje tha se Serbia duhet të
dëshmojë njëherë paqen, sepse
sipas tij Kosova po e dëshmon
kohë pas kohe. Ndërsa sa i për-
ket liberalizimit të vizave, ai u
shpreh se tani është koha për
BE-në t'ua jap liberalizimin e
vizave kosovarëve dhe jo viti
2020.

Engeli: BE-ja menjëherë t’ia japë 
Kosovës liberalizimin

PRISHTINË, 117 DHJETOR(ER) -Gjykata
Themelore në Prishtinë ka caktuar
masën e paraburgimit në kohëzg-
jatje prej një muaji ndaj tre të
dyshuarve për vrasjen e politikanit
serb, Oliver Ivanoviq. Në një
komunikatë për media të kësaj
gjykate, thuhet se pas "seancës
dëgjimore, pas marrjes së

aktvendimit të Gjykatës së Apelit të
Kosovës për rivendosje, ka
aprovuar kërkesën e Prokurorisë
Speciale të Republikës së Kosovës
për caktimin e masës së
paraburgimit kundër dy të pande-
hurve për shkak të veprës penale
vrasje e rëndë dhe njërit për shkak
të veprës penale zbulimi i fshehtë-

sisë zyrtare".
Policia e Kosovës, me kërkesë të
Prokurorisë Speciale, në muajin
nëntor arrestoi katër persona në
veri të Mitrovicës, tre prej të cilëve
janë të dyshuar se kanë lidhje me
vrasjen e politikanit serb Ivanoniq.
Një person i katërt, po ashtu i
dyshuar në lidhje me këtë rast,

mbetet ende në kërkim. 
Ndërkaq më 6 dhjetor Gjykata e
Apelit e Kosovës ua ka zgjatur
masën e paraburgimit të 
pandehurve, N. S. dhe M. R., të
dyshuar për vrasjen e politikanit
serb, Ivanoviq si dhe të pandehurit
D. M. për veprën "zbulim i 
fshehtësisë zyrtare".

Tre të dyshuarit për vrasjen e 
politikanit serb, Oliver Ivanoviq, të
hënën kanë dalë edhe një herë
para gjykatës ku "është caktuar
masa e paraburgimit në kohëzg-
jatje prej një muaji për secilin veç e
veç, nga data 23. 11. 2018 deri më
datë 23. 12. 2018", thuhet në
komunikatë.

Një muaj paraburgim ndaj të dyshuarve për vrasjen e Ivanoviqit

Shqipe HHETEMI

PRISHTINË, 117 DHJETOR -
Kryeministri i Kosovës, Ramush
Haradinaj, ka shfrytëzuar
Këshillin e Tretë të Stabilizim
Asociimit ndërmjet Kosovës dhe
BE-së për ta shprehur pakënaqësinë
për procesin e liberalizimit të
vizave dhe procesin e dialogut me
Serbinë. Pavarësisht prej tensioneve
që kanë përshkuar këtë takim të
kryesuar nga kryeministri Ramush
Haradinaj dhe përfaqësuesja e
lartë e BE-së, Federica Mogherini,
palët nuk janë pajtuar për heqjen
e taksës 100 për qind ndaj produk-
teve së Serbisë.  Megjithatë, në
këtë takim kryeministri Haradinaj
ka thënë se dialogu ka dalë nga
binarët me diskutimin e idesë për
korrigjim të kufirit dhe shkëmbimit
të territorit. Ai ka thënë se kjo
çështje e ka dëmtuar seriozisht
kredibilitetin e ndërmjetësuesit
dhe arritjet që janë bërë në kuadër
të dialogut për normalizim.
"Qeveria dhe unë asnjëherë nuk e
kemi vënë në pikëpyetje rëndësinë
e dialogut. Kjo është e vetmja
rrugë përpara për Kosovën dhe
Serbinë, që të bëhemi anëtarë të
barabartë të familjes evropiane.
Megjithatë, njëzet vjet pas luftës,
dhjetë vjet pas pavarësisë, dhe

pesë vjet pas marrëveshjes së
Brukselit, realiteti është se 
përparimi drejt normalizimit të
marrëdhënieve ndërmjet Kosovës
dhe Serbisë ka qenë minimal dhe,
në fakt, tani ka dalë krejtësisht nga
binarët, veçanërisht me 
diskutimin publik mbi idenë
fatale të korrigjimit të kufirit dhe
shkëmbimit të territorit; ka 
dëmtuar seriozisht kredibilitetin e
ndërmjetësuesit dhe ka dëmtuar
arritjet që kemi bërë në dialogun e
ndërmjetësuar nga BE-ja për më
shumë se 7 vjet", ka deklaruar
Haradinaj, duke shtuar se kushdo
që flet për kufijtë, territorin, apo
çfarëdo korrigjimi është armik i
Kosovës. "Më lejoni të theksoj
edhe një herë unë si kryeministër
dhe Qeveria e Kosovës kundërsh-
tojmë fuqishëm dhe e refuzojmë
këtë ide, e cila do të sjellë vetëm
luftëra dhe tragjedi të reja në
Ballkan. Kushdo që flet për kufijtë,
territorin, apo çfarëdo korrigjimi
tjetër për vendim tim, është
armiku ynë. Si kryeministër,
ndodhem këtu për t'ju ballafaquar
me të vërtetën, realitetin dhe 
orientimin e vendit tim jo çfarë
doni ju të dëgjoni, ose për çka jeni
njoftuar nga dikush tjetër. Realiteti
është se ne jemi shtet sovran,
demokratik dhe shumetnik dhe,
bazuar në këtë të vërtetë të

padiskutueshme, ne duam të 
arrijmë një marrëveshje 
përfundimtare me Serbinë", ka
theksuar ai. 
Haradinaj ka treguar se më 15
dhjetor Kuvendi i Kosovës ka
votuar edhe delegacionin për 
dialog i cili do të bashkëkryesohet
nga zëvendëskryeministri Fatmir
Limaj dhe lideri i PSD-së, Shpend
Ahmeti. "Është delegacion
gjithëpërfshirës me synimin që të
përfshihen edhe palë të tjera. 
Ky është hap madhor në
demokracinë tonë dhe i përgëzoj
të gjithë deputetët e Kosovës që
votuan delegacionin. Marrëveshja
përfundimtare synon të sjellë
paqe afatgjatë dhe të sigurojë të
ardhme prosperuese evropiane
për të dy shtetet. Përfshirja e
Shteteve të Bashkuara në 
udhëheqjen e dialogut është kyçe,
përderisa BE-ja ofron garanci për
ta mbushur hendekun e 
mundshëm midis dy vendeve. Le
të jemi të sinqertë, të hapur dhe të
drejtpërdrejtë në këtë mision",
është shprehur kryeministri
Haradinaj. Në këtë takim
Haradinaj ka folur edhe për 
procesin e liberalizimit të vizave
dhe përmbushjen e reformave në

agjendën evropiane, duke thënë
se Kosova ndihet e tradhtuar dhe e
zhgënjyer nga BE-ja. 
Pavarësisht prej neglizhencës dhe
mungesës së qartësisë për perspek-

tivën evropiane nga ana e BE-së,
Haradinaj ka thënë se Kosova është
e vendosur për anëtarësimin në BE
dhe vazhdon të punojë për ta 
arritur zbatimin e plotë të MSA-së.
"Edhe pse Kosova zbatoi të gjitha
95 kriteret e paracaktuara, siç është
konfirmuar nga Komisioni në
muajin maj, përgjigjja që marrim
nga BE-ja është gjysmake dhe e
pashpresë. Edhe përkundër
angazhimit të plotë në Agjendën e
Reformës Evropiane (ERA) dhe
reformave të fuqishme të ndër-
marra për ta fuqizuar sundimin e
ligjit dhe institucionet e tij, Kosova
ndihet e tradhtuar dhe e zhgënjyer
nga BE-ja. Njerëzit tanë sprovohen
përtej asaj që është e arsyeshme
dhe e drejtë. Koha nuk është miku
ynë. Duhet të shohim përprim
konkret", ka deklaruar Haradinaj. 

Është mbajtur takimi i tretë për Stabilizim Asociim ndërmjet Kosovës dhe Bashkimit Evropian në Bruksel 

BE-ja nuk arrin ta bindë Kosovën 
për heqjen e taksës ndaj Serbisë

Përfaqësuesit e Bashkimit Evropian as të hënën
nuk kanë arritur ta bindin Kosovën për ta hequr 
taksën 100 për qind ndaj produkteve të Serbisë.
Madje takimi për MSA-në ndërmjet Kosovës dhe
BE-së, i kryesuar nga kryeministri Ramush
Haradinaj dhe përfaqësuesja e lartë e BE-së,
Federica Mogherini, është përshkuar me tensione.
Në këtë takim kryeministri Haradinaj ka thënë se
dialogu për normalizim në mes të Kosovës dhe
Serbisë ka dalë nga binarët me diskutimin e idesë
për korrigjim të kufirit dhe shkëmbimit të territorit

Shefja e Politikës së Jashtme e
BE-së, Federica Mogherini, ka
bërë me dije se vendimi mbi
propozimin e Komisionit për 
liberalizim të vizave për Kosovën
është duke u shqyrtuar në
Këshill dhe në Parlamentin
Evropian. "Sa i përket liberalizmit
të vizave, Komisioni Evropian
miratoi një raport në korrikun e
vitit 2018 mbi përmbushjen e
standardeve të mbetura.
Vendimi mbi propozimin e
Komisionit aktualisht është duke
u shqyrtuar në Këshill dhe në
Parlamentin Evropian", është
thënë në komunikatën për
medie të Zyrës së Mogherinit pas
takimit të tretë për Stabilizim
dhe Asociim mes BE-së dhe
Kosovës që është mbajtur sot në
Bruksel.
Shefja e Politikës së Jashtme e
BE-së, Federica Mogherini, ka
thënë se në këtë takim MSA-ja
është çështja kyçe e marrëd-
hënies mes BE-së dhe Kosovës.
Sipas saj, kjo i ofron Kosovës një
mundësi për përparim dhe
afrim të qëndrueshëm me
Bashkimin Evropian, në përputhje
me perspektivën evropiane të
rajonit dhe krijon mundësi
tregtie dhe investimi. Në takim,
sipas kësaj komunikate, janë
diskutuar zhvillimet e fundit kyçe

në lidhje me përmbushjen e
kritereve politike si dhe gjendjen
aktuale në lidhje me kriteret
ekonomike, bashkëpunimin
financiar dhe zbatimin e MSA-së.
BE-ja ka kërkuar heqjen e taksës
për mallrat nga Serbia dhe
Bosnjë e Hercegovina. "Bashkimi
Evropian nënvizoi rëndësinë e
zbatimit të vazhdueshëm dhe
efektiv të MSA-së si dhe
obligimet kontraktuale, përfshirë
zonën e tregtisë dhe të doganës.
BE-ja ka shprehur keqardhje të
thellë për ngritjen e njëanshme
qeveritare të taksës për mallrat
nga Serbia dhe Bosnjë e
Hercegovina si dhe imponimin e
barrierave jotarifore dhe insistoi
në heqjen e tyre të menjëher-
shme. Futja në fuqi e këtyre 
tarifave dëmton interesat
ekonomike të Kosovës dhe 
popullit të saj, duke ulur rrjedhën
tregtare dhe dëmtuar 
atraktivitetin e Kosovës si vend
për investime dhe biznes. Çdo
pengesë për tregtinë duhet të
zgjidhet brenda forumeve dhe
mekanizmave të përshtatshëm,
me pjesëmarrjen konstruktive të
të gjitha palëve të interesuara, në
frymën e bashkëpunimit rajonal
dhe marrëdhënieve të mira fqin-
jësore", është thënë në komu-
nikatën e zyrës së Mogherinit. 

Mogherini: Çështja e vizave
për Kosovën po shqyrtohet

Muhamet KKOCI

PRISHTINË, 117 DHJETOR - IIsh-min-
istrja për Dialog, Edita Tahiri, ka
mirëpritur miratimin e rezo-
lutës në Kuvendin e Kosovës për
dialogun me Serbinë, por jo
edhe përbërjen e delegacionit
negociues.
Ajo ka thënë se delegacioni i
Kosovës me përbërjen aktuale
nuk ka legjitimitet të
mjaftueshëm për ta përfaqësuar

Kosovën në këtë proces. Në këtë
intervistë dhënë për gazetën
"Epoka e re", Tahiri ka thënë se
pa përfaqësuesit e dy subjekteve
më të mëdha opozitare, LDK-së
dhe LV-së, legjitimitetit i këtij
delegacioni do të jetë i brishtë.
"Për një marrëveshje historike
në mes të Kosovës dhe Serbisë,
Kosova duhet të ketë një delega-
cion që shpreh legjitimitetin e
plotë të përfaqësuesve.
Mungesa e përfaqësuesve të dy
partive më të mëdha opozitare

në këtë delegacion tregon se ky
delegacion nuk ka legjitimitet të
mjaftueshëm. Madje mund të
them se ky delegacion ka
legjitimitetit të brishtë, se pjesa
më e madhe e votuesve shqip-
tarë janë me partitë opozitare",
ka thënë Tahiri. Ajo ka shprehur
kritika edhe për udhëheqësit e
delegacionit, duke thënë se ata
vijnë nga subjekte politike të
vogla. "Dy bashkëkryesuesit
janë nga partitë minore, të
vogla. Pra, Nisma është një parti

e vogël, kurse PSD-ja jo që është
parti e vogël, por ky subjekt
politik ende nuk e ka matur
legjitimitetin e vet qytetar. Pra,
nuk janë bërë zgjedhjet për të
parë nëse PSD-ja ka legjitimitet
apo jo. Për bisedime me karakter
historik në mes të Kosovës dhe
Serbisë, delegacioni i
Republikës së Kosovës duhet të
ketë legjitimitet të plotë dhe
unitet të gjerë mes shqiptarëve",
është shprehur Tahiri. Ajo ka
deklaruar se koalicioni qeverisës
është dashur të bëjë më shumë
përpjekje për ta bërë pjesë të
këtij delegacioni LDK-në 
e LV-në.
Megjithatë, ish-ministrja Tahiri
ka përmendur të mirat e rezolutës
për dialog të miratuar në
Kuvendin e Kosovës në fund të
javës së kaluar. "Ana pozitive e
kësaj rezolute është se aty 
ekziston formulimi se është
kundër ndryshimit të kufijve të
Kosovës. Po ashtu, përmendja
në rezolutë e njohjes reciproke

në mes të dy shteteve është me
vend, sepse vetëm njohja 
reciproke mes dy vendeve mund
të sjellë një paqe të qëndrueshme
dhe një fqinjësi mes dy
shteteve", ka  deklaruar Tahiri.

"Epoka ee rre": Znj. Tahiri, më në
fund Kuvendi i Kosovës ka
miratuar një rezolutë për 
dialogun me Serbinë. Cili është
komenti juaj për këtë 
dokument?
Tahiri: Nuk e kam parë versionin
zyrtar të kësaj rezolute sepse jam
jashtë Kosovës. Mirëpo aq sa
kam lexuar përmes medieve, e
shoh si pozitive nxjerrjen e kësaj
rezolute. Ky dokument mbyll
rrugën e temës së kufijve që të
diskutohen në Bruksel dhe është
një vendim shumë i rëndë-
sishëm sepse këtë vit Kosova ka
qenë e sfiduar me këtë çështje
nga vetë zonja Mogherini, e cila
lejoi që të diskutohet tema e
kufijve në Bruksel, duke shkelur
mbi parimet evropiane. 

Flet për "Epokën e re", Edita Tahiri

Delegacioni shtetëror për dialog 

Ish-ministrja për Dialog, Edita Tahiri, ka bërë me dije se për fazën
finale të dialogut me Serbinë, Kosovës i duhet një delegacion
gjithëpërfshirës. Në këtë intervistë dhënë për gazetën "Epoka e re",
ajo ka thënë se delegacioni i votuar në Kuvendin e Kosovës nuk ka
legjitimitet të mjaftueshëm për ta përfaqësuar Kosovën në këtë pro-
ces. Sipas Tahirit, legjitimiteti i nevojshëm do të arrihej vetëm me
përfshirjen në delegacion edhe të dy partive më të mëdha opozitare,
LDK-së dhe LV-së. Ndonëse ka mirëpritur miratimin e rezolutës për
dialogun, ajo nuk pajtohet as me bashkëkryesimin e delegacionit nga
Shpend Ahmeti dhe Fatmir Limaj

Në këtë drejtim edhe presidenti
ynë bëri gabim duke pranuar që
të diskutojë për këtë temë, ndërsa
Serbisë i konvenon kjo temë
sepse ajo u përpoq që gjatë këtij
viti ta krijojë Serbinë e madhe
në dëm të tokave të Kosovës. Pra,
ana pozitive e kësaj rezolute
është se aty ekziston formulimi
se është kundër ndryshimit të
kufijve të Kosovës. Po ashtu 
përmendja në rezolutë e njohjes
reciproke në mes të dy shteteve
është me vend sepse vetëm 
njohja reciproke mes dy
vendeve mund të sjellë një paqe
të qëndrueshme dhe një fqinjësi
mes dy shteteve. Dëgjova që
rezoluta kishte edhe një 
draft-dokument për negociata,
por këtë nuk e kam parë dhe nuk
dua ta komentoj më shumë.

"Epoka ee rre": Kjo rezolutë
parasheh edhe përbërjen e 
delegacionit të Kosovës, ku janë
të përfshirë përfaqësuesit e 
pozitës dhe të opozitës?
Tahiri: Mendoj se faza finale e
dialogut në mes të Kosovës dhe
Serbisë duhet të nxjerrë një 
marrëveshje historike në mes dy
shteteve. Kjo marrëveshje 
historike mund të ketë rëndësi
vetëm nëse sjell njohjen 
reciproke në mes të dy shteteve,
si dhe respektimin e integritetit
territorial dhe sovranitetit të dy
vendeve. Për një marrëveshje
historike në mes të Kosovës dhe
Serbisë, Kosova duhet të 
ketë një delegacion që shpreh
legjitimitetin e plotë të 
përfaqësuesve. Mungesa e 
përfaqësuesve të dy partive më
të mëdha opozitare në këtë dele-
gacion, tregon  se ky delegacion
nuk ka legjitimitet të
mjaftueshëm. Madje mund të

them se ky delegacion ka
legjitimitet të brishtë, sepse
pjesa më e madhe e votuesve
shqiptarë janë me partitë 
opozitare. Qeveria, edhe pse ka
menduar se po bën mirë duke u
nxitur të krijojë këtë
mekanizëm, në fakt ka bërë
gabim sepse nuk ka arritur të
ndërtojë një unitetet kombëtar,
politik dhe funksional për një
delegacion i cili do të përfaqë-
sonte legjitimitet të plotë. Së
dyti, nuk është në pyetje vetëm
legjitimiteti demokratik, sepse
marrëveshja që del nga procesi i
Brukselit duhet të miratohet nga
Kuvendi i Kosovës si marrëveshje
ndërkombëtare. Dhe të gjithë e
dimë se duhen dy të tretat e
votave në Kuvend për miratimin
e kësaj marrëveshje. Pra, mendoj
se ka mangësi në këtë qasje dhe
në këtë delegacion.

"Epoka ee rre": Delegacioni do të
bashkëkryesohet nga Shpend
Ahmeti dhe Fatmir Limaj. Si e
keni parë këtë formulë të 
përfaqësimit?
Tahiri: Dy bashkëkryesuesit janë
nga partitë minore të vogla. Pra,
Nisma është një parti e vogël,
kurse PSD-ja jo që është parti e
vogël, por ky subjekt politik ende
nuk e ka matur legjitimitetin e
vet qytetar. Pra, nuk janë bërë
zgjedhjet për të parë nëse 
PSD-ja ka legjitimitet apo jo. Për
bisedime me karakter historik
në mes të Kosovës dhe Serbisë,
delegacioni i Republikës së
Kosovës duhet të ketë
legjitimitet të plotë dhe unitet të
gjerë mes shqiptarëve. Gabimin
tjetër që e ka bërë Qeveria është
se ka vendosur opozitën para
aktit të kryer. Në këtë mënyrë
gati ia ka mbyllur rrugën 

opozitës për të marrë pjesë në
këtë proces. Tashmë Qeveria ka
dalë me rezolutë, me delegacionin
e saj dhe me bashkëkryesuesit.
Pra, Qeveria nuk ka treguar se ka
qasje vizionare në këtë drejtim.
Mirëpo e mira e kësaj pune është
se kryeministri Haradinaj dhe
Qeveria i është kthyer dialogut.
Siç jeni të njoftuar, në fillim të
mandatit kjo Qeveri dhe ky
kryeministër thanë se nuk 
merren me procesin e dialogut të
Brukselit. Dhe në këtë mënyrë jo
vetëm se shkelen mandatin e
dhënë nga Kuvendi i Kosovës, por
në një mënyrë i hapen rrugën
edhe temës së kufijve. Hapjes së
temës nga presidenti për 
çështjen e kufijve i ka ndihmuar
edhe Qeveria duke hequr dorë
nga procesi i dialogut. Në këtë
drejtim, gjatë këtij viti dëmet janë
bërë tashmë jo vetëm në planin e
brendshme që ka përçarë skenën
politike, por edhe në planin
ndërkombëtar janë bërë dëme,
sepse duke folur për kufijtë e
shtetit tonë, kemi vënë në
dilemë jo vetëm shtetet që nuk e
kanë njohur Republikën e
Kosovës, por edhe këto që e kanë
njohur shtetin tonë. Madje për
shkak të kësaj një pjesë e këtyre
shteteve nuk na votuan edhe në
Interpol.

"Epoka ee rre": Dy subjektet më të
mëdha opozitare i kanë të
garantuara vendet në këtë 
delegacion, por ato kategorikisht
po refuzojnë të bëhen pjesë e
këtij procesi pa shkuar në 
zgjedhje të reja.
Tahiri: Vetë fakti se dikush duhet
t'i bashkohet këtij ekipi tregon se
është mungesë e frymës së 
partneritetit. Këtu nuk kemi të
bëjmë me një proces zgjedhor

pozitë dhe opozitë. Këtu duhet
të gjithë së bashku, me 
partneritet dhe bashkëpunim, të
shkojnë në bisedime me 
ish-armikun. Pra, pikërisht kur
dikujt i thuhet bashkohu, i 
tregon se nuk e njeh si partner të
barabartë. Derisa në raporte të
brendshme raporti është i qartë,
një palë është Qeveria, pala
tjetër është opozita. Përballë
Serbisë dhe në bisedime të gjithë
janë të njëjtë, sepse atje do të
shkojnë ta mbrojnë interesin
shtetëror dhe kombëtar. Po të
kishte lidership vizionar kjo
Qeveri do të bënte çmos që të
krijonte një delegacion
gjithëpërfshirës.

"Epoka ee rre": Në anën tjetër,
ShBA-ja, BE-ja dhe partnerët e
tjerë të Kosovës e kanë
përkrahur miratimin e kësaj
rezolute, pavarësisht prej
kundërshtimit të fortë të dy
partive të tjera opozitare?
Tahiri: Ata e kanë përshëndetur
sepse e kanë parë përkushtimin
e shtetit tonë për dialog, por ajo
që po më pyetni mua ka të bëjë
me politikat tona të brendshme.
Partnerët tanë ndërkombëtarë
merren me politika të jashtme të
Kosovës dhe si politikë e jashtme
ne duhet të tregojmë se jemi për
dialog. Kurse në politikat e
brendshme ne duhet të dimë se
kur e fituam këtë luftë për liri e
pavarësi, e fituam se ishim të
gjithë bashkë si shqiptarë. 
Unë hapur po ftoj në një unitet
të shumicës shqiptare të 
përfaqësuar në delegacionin e
Republikës së Kosovës. Këto janë
politika tona të brendshme
strategjike që ne duhet t'i kemi
parasysh dhe duhet të jemi të
zotë për t'i bërë ato.

PRISHTINË, 117 DHJETOR (ER) -
Lideri i Lëvizjes Vetëvendosje
(LV), Albin Kurti, ka kundërsh-
tuar draft-marrëveshjen 
përfundimtare në mes të
Kosovës dhe Serbisë të paraqitur
ditë më parë nga kryeministri
Ramush Haradinaj. 
Kurti në një konferencë për
media të hënën ka thënë se për
Lëvizjen Vetëvendosje ky mate-
rial në formën, mënyrën, qasjen
dhe përmbajtjen e tij është i
papranueshëm dhe nuk do të
duhej që të dalë jashtë kabinetit
të kryeministrit apo të atyre që e
shkruan këtë dokument. "Fjala
reciprocitet nuk figuron askund
në këto 30 faqe, është një qasje
e gjuhës së ndërmjetësuesit.
Nëse do ta kisha lexuar pa
emrin e shkruesit, do të mendo-

ja se këtë letër e ka shkruar
ndonjë shtet që nuk e njeh
Kosovën, e jo Qeveria e Kosovës.
Rreth 50 pika apo paragrafë
shprehimisht i drejtohen
Kosovës dhe vetëm disa sosh i
referohen butësisht Serbisë", ka
deklaruar Kurti, duke shtuar se
nëpërmjet një marrëveshje të
tillë Serbia do ta sigurojë
"Zajednicën" brenda Kosovës.
"Problemi kryesor i mënyrës së
bërjes së këtij dokumenti është
që ai parasheh themelimin e një
morie trupash, komisionesh e
ekipesh të përbashkëta midis
Kosovës e Serbisë që, në fakt, e
rilegjitimon praninë funksion-
ale të Serbisë në Kosovë", ka
theksuar Kurti. 
Ai ka thënë se në letrën e
kryeministrit thuhet se çështjet

e hapura me Serbinë që kërko-
jnë trajtim dhe zgjidhje do të
përmbyllen me njohjen reci-
proke. "Pra, njohja në fund. Ky
është shërbim i madh Serbisë.
Kërkesa jonë e parë është njoh-
ja, e ky i thotë Serbisë që kjo
vjen në fund. Në fakt, nuk vjen
as në fund, sepse në fund
kërkohet veçse ulësja në OKB,
përkatësisht anëtarësimi i
Kosovës në Organizatën e
Kombeve të Bashkuara.  Por
asgjë brenda nuk ka të bëjë me
reciprocitetin pastaj. Pra, s'do
mend që në këtë material nuk
përmenden askund shqiptarët
në Preshevë, Medvegjë e
Bujanoc, shqiptarët në Serbi në
përgjithësi. Nuk është e rastë-
sishme që thuhet njohja pa e
përmendur pavarësinë. Nuk

është e rastësishme që në faqe
24 thuhet se Kosova e Serbia do
të kenë misione diplomatike te
njëra-tjetra dhe jo ambasada",
ka deklaruar Kurti. Sipas Kurtit,
kjo marrëveshje të cilën e dësh-
iron Haradinaj me Serbinë,
merret ekskluzivisht me serbët
e Kosovës. "Për shembull me

kthimin e tyre, thua se nuk ikën
njëherë shqiptarët e Kosovës
prej Serbisë gjatë gjithë shekullit
20 e deri te viti 2000 kur u
dëbuan nga veriu i Mitrovicës.
Me këtë marrëveshje të kryemi-
nistrit, që fillimisht duket sikur
një far Ahtisari plus, gjithsesi i
shkruar sikur nga një shtet i cili
nuk na ka njohur, në fund nuk
do ta marrim njohjen e pavarë-
sisë nga Serbia, por ajo do ta
fitojë 'Zajednicën' brenda
Kosovës. Shkëmbimit territorial
të Thaçit që, në fakt, është 
ndarje e Kosovës, Haradinaj
praktikisht do t'i kundërvihet
me 'Zajednicën' që, në fakt,
është bosnjëzim. Secili më keq
se tjetri. Asnjëri s'janë zgjidhje.
Të dy janë probleme", ka thënë
Kurti. 

s’ka legjitimitet të mjaftueshëm

Kurti kritikon propozimin e Qeverisë për marrëveshjen
gjithëpërfshirëse me Serbinë 

PRISHTINË, 117 DHJETOR (ER) -
Ministria e Punëve të Brendshme
(MPB) së bashku me Këshillin
Ekzekutiv të Forumeve të Sigurisë
në Bashkësi të Republikës së

Kosovës ka mbajtur të hënën
takimin e fundit për vitin 2018. Në
këtë takim u diskutua për
kapacitetet operacionale, për sfi-
dat si dhe rekomandimet për

ngritjen e rolit të forumeve të sig-
urisë në bashkësi. 
Takimin e hapi ministri i Punëve të
Brendshme, Ekrem Mustafa, i cili
ka theksuar se qëllimi i institucion-

eve të vendit është fuqizimi i rolit
të forumeve të sigurisë në
bashkësi, që kjo të shërbejë si një
qendër dinamike e cila do të ndih-
mojë në planifikimin e politikave
parandaluese dhe proaktive me
bazë te qytetari. "Një ndër prioritet
e Republikës së Kosovës është sig-
uria, për çka Qeveria ka angazhim
të vazhdueshëm për krijimin dhe
ruajtjen e një ambienti të sigurt
për të gjithë qytetarët e saj", ka
thënë ministri Mustafa. Ai ka thek-
suar se me Strategjinë për Siguri në
Bashkësi, si dhe Strategjinë e
Policimit në Bashkësi, siguria e
qytetarit është bërë prioritet për
institucionet e vendit dhe njëko-
hësisht mundëson partneritet
përmes vetëdijesimit dhe adres-
imit të çështjeve të sigurisë.
"Mundësia e qytetarit për të qenë
proaktiv me politikat në interes

lokal është siguruar përmes
forumeve të sigurisë nëpër komu-
na dhe kjo pjesëmarrje aktive kon-
tribuon në siguri më të madhe në
të gjitha dimensionet në nivel
vendi", ka thënë ministri Mustafa. 
Në këtë takim ka folur edhe
ambasadori i OSBE-së, Jan
Braathu, ambasadori i Norvegjisë
në Kosovë, Per Strand Sjaastad,
kryetarë të komunave, si dhe zyr-
tarë të këshillave komunale për
siguri në bashkësi. Drejtori i
Departamentit për Siguri Publike i
MPB-së, Mensur Hoti, ka prezan-
tuar raportin e përmbledhur me të
gjeturat dhe konkluzionet lidhur
me vlerësimin e kapaciteteve
operacionale të forumeve të sig-
urisë në bashkësi në të gjitha
komunat. Ky takim është
mbështetur nga misioni i OSBE-së
në Kosovë.

Ministri Mustafa: Siguria e qytetarit, 
prioritet për institucionet e vendit

Qendresa RRAMA

MITROVICË, 117 DHJETOR - Kryetari i
Komunës së Mitrovicës, Agim
Bahtiri, ka thënë se vendimi
unanim i marrë nga Kuvendi
Komunal i Mitrovicës më 30. 11.
2018, duke iu drejtuar Qeverisë së
Kosovës për të proceduar në
Kuvendin e Kosovës kërkesën për
bashkimin e qytetit të Mitrovicës,
është legjitime. "Konsiderojmë se
është shumë legjitime për vetë
faktin se Kuvendi Komunal ka të
drejtë t'u drejtohet organeve
shtetërore me çfarëdo kërkese.

Është organi kompetent të cilit
Kuvendi Komunal i është drejtuar,
Qeverisë së Kosovës dhe jo MAPL-
së, ndërsa Qeveria e Kosovës në
këtë rast është aktori kryesor që
është dashur të kthejë një përgjig-
je për kërkesën tonë", është thënë
në reagimin e Bahtirit dërguar
mediave. 
Ai në këtë reagim ka thënë se
MAPL-ja nuk ka të drejtë ta shqyr-
tojë në brendësi kërkesën e tyre
për arsye se nuk i është drejtuar
këtij institucioni, pasi kërkesa i
është drejtuar Qeverisë së
Kosovës. "Ju pa të drejtë keni stop-
uar kërkesën tonë drejt rrugës së

Qeverisë së Kosovës e kjo nënkup-
ton një frymë politike dhe aspak
profesionale. MAPL-ja e cila mon-
itoron edhe kuvendet komunale
për vendimet e marra dhe në bazë
të ligjit kthen edhe konfirmimet
për ligjshmëritë e vendimeve, por
nuk ka të drejtë të stopojë ligjërisht
një kërkesë e cila i adresohet një
organi tjetër për shqyrtim pa e
shikuar thellësinë e kërkesës.
Prandaj kërkoj profesionalizëm
dhe paanësi politike që kjo kërkesë
të delegohet tek organi i duhur
shqyrtues", ka deklaruar Bahtiri. 
Ai ka shtuar se nuk do të ketë
organ që do ta ndalë iniciativën

dhe vullnetin e mirë të qytetarëve
të Mitrovicë që kjo kërkesë të dele-
gohet tek organet kompetente të
thirrura për miratimin e ligjeve të
Kosovës. "Po ju paralajmëroj që
nëse kjo kërkesë pengohet joligjër-
isht atëherë do t'u drejtohemi
qytetarëve për realizimin e një
peticioni i cili do të ketë me qindra
e mijëra nënshkrime. Këtë gjë nuk
kam dashur ta bëj më herët sepse
unë kam zgjedhur mënyrën insti-
tucionale ku përmes Kuvendit
Komunal, i cili përfaqëson edhe
zërin e qytetarëve, këtë kërkesë e
kemi adresuar tek institucionet
qendrore", ka thënë Bahtiri. 

Bahtiri paralajmëron peticion të qytetarëve
për bashkimin e Mitrovicës

PRISHTINË, 117 DHJETOR (ER) -
Pjesëtarët e Forcës së Sigurisë së
Kosovës (FSK) kudo që po 
marrin pjesë në trajnime dhe
shkollime jashtë vendit po arrijnë
rezultate të shkëlqyeshme. Një
ndër ta është edhe kapiten Bujar
Ferizi, shef i Qendrës se
Operacioneve në Forcën e
Sigurisë së Kosovës, i cili ka 
përfunduar me sukses trajnimin
"Kursi i kapitenëve për mbrojtje
kimike" në shkollën e Mbrojtjes
Kimike-Atomike dhe Biologjike
(MKAB) në Fort Leonard Wood,
në shtetin Missouri, Shtetet e
Bashkuara të Amerikës. 
Ky kurs ka filluar më 10 korrik
dhe ka përfunduar më 7 dhjetor
2018.        
Oficeri i FSK-së, kapiteni Bujar
Ferizi, gjatë shkollimit 22 javor,
në shkollën e MKAB-së në ShBA,
për paraqitje të dalluar
akademike është nderuar me

çmimin "Student Ndërkombëtar
Nderi", kurse për rezultate të
shkëlqyera në testin fizik ka
marrë çmimin "Njeriu i hekurt". 
Kursi për kapiten të karrierës
përfshin përgatitjen e
përgjithshme të oficerëve në
fushën e MKAB-së, në aftësi
udhëheqëse, teknike dhe taktike
luftarake, procedura shtabore,
doktrina të gjinive të kombin-
uara të ndërlidhura me procesin
e vendimmarrjes ushtarake,
punë grupore dhe aftësim në
operacionet e detektimit dhe
dekontaminimit të materieve
kimike-atomike-biologjike dhe
nukleare.      
Kapiten Ferizi është oficeri i parë
nga Kosova i cili përfundon tra-
jnimin e mbrojtjes nga helmet
kimike, atomike, biologjike dhe
nukleare të nivelit Kapiten
Karriere në "United States Army
CBRN School".

Kapiteni Bujar Ferizi nderohet me dy çmime
në shkollën ushtarake në ShBA

PRISHTINË, 117 DHJETOR - Nga dita e
hënë ka filluar aplikimi për legal-
izimin e armëve ilegale në
Kosovë. Për këtë proces ka folur
zëvendësministri i Punëve të
Brendshme, i cili është edhe
Koordinator Nacional për Armë
të Vogla dhe të Lehta, Izmi Zeka.
"Vendimi për legalizimin e
armëve të vogla dhe të lehta tan-
imë është nxjerr nga MPB-ja dhe
periudha e legalizimit fillon nga
sot, 17 dhjetor 2018, dhe do të
jetë në fuqi për gjashtë muaj.
Konsiderojmë se kjo periudhë
është e mjaftueshme që qyte-
tarët tanë t'i legalizojnë armët e
veta. Gjatë kësaj kohe ne do t'i
shpërndajmë në mënyrë të vazh-
dueshme informatat e nevo-
jshme në lidhje me procedurat
që duhen ndjekur nga qytetarët
për të realizuar këtë të drejtë
ligjore", ka thënë Zeka.
Ai ka treguar edhe për procedu-
rat që duhen ndjekur në këtë
proces. "Në parim procedurat
janë të thjeshta dhe krejt çka
duhet të bëjë një qytetar i cili ka
një armë dhe dëshiron ta legali-
zojë atë, duhet të lajmërohet te
zyrtari policor në stacionin më të

afërt të policisë dhe aty do të
marrë të gjitha informatat e
nevojshme në lidhje me proce-
durat që duhen ndjekur për ta
legalizuar armën që ka në posed-
im. Përveç kësaj, ne si MPB do të
jemi të gatshëm që të asistojmë
në çdo kohë që paraqitet nevoja
për të lehtësuar këtë proces", ka
thënë ai.
Zëvendësministri Zeka ka thek-
suar se Kosova ballafaqohet me
problemin e posedimit ilegal të
armëve të vogla dhe të lehta
kryesisht si vend i cili ka dalë nga
lufta. "Kjo ka bërë që në duart e
qytetarëve të mbetet një numër i
madh i armëve të vogla dhe të
lehta. Hulumtimet ndërkom-
bëtare kane nxjerrë si rezultat që
në Kosovë gjenden një numër në
mes të 240 000 dhe 260 000 i
armëve të vogla dhe të lehta. Ky
numër është ulur për rreth 10
000 armë të vogla dhe të lehta
gjatë viteve të kaluara si rezultat i
masave që janë marrë nga insti-
tucionet, siç janë miratimi i
bazës ligjore për armë si dhe
konfiskimet e rregullta që bëhen
nga Policia e Kosovës", ka thënë
Zeka.
Ai ka shtuar se numri i armëve të
vogla dhe të lehta në posedim
ilegal që i referohen hulumtimet

është i madh. "Procesi i legal-
izimit është dizajnuar si i tillë që
të ndikojë në uljen e këtij numri
të armëve të vogla dhe të lehta.
Ne kemi përgatitur dhe dërguar
për miratim ligjin për legalizim
dhe dorëzim vullnetar duke u
bazuar në trendët e shteteve të
rajonit si dhe kërkesat e vazh-
dueshme nga qytetarët të cilët
kanë kërkuar krijimin e mundë-
sisë që t'i legalizojnë armët që i
kanë në posedim, duke mos u
ndëshkuar për to. Gjithashtu, ky
proces është kërkuar nga
shoqëria civile si dhe ekspertët e
sigurisë si domosdoshmëri për të
ndikuar në uljen e numrit të
armëve të vogla dhe të lehta në

posedim ilegal", është shprehur
Zeka.
Ai ka theksuar se procesi i legal-
izimit të armëve të vogla dhe të
lehta është një mundësi e mirë
për poseduesit e armëve të vogla
dhe të lehta ilegale, pasi siguron
ata që nëse kanë armë dhe dëshi-
rojnë t'i mbajnë, t'i regjistrojnë
ato sipas kërkesës ligjore, duke
mos pasur frikën se mund të
ndëshkohen për to. "U bëjmë
thirrje ta shfrytëzojnë këtë
mundësi ligjore për t'i legalizuar
armët e tyre. Gjithashtu, ky proces
do të ndikojë edhe në për-
mirësimin e imazhit të vendit
tonë, sepse ne kemi një numër të
vogël të armëve të regjistruara

krahasuar me numrin e armëve të
vogla dhe të lehta ilegale i cili del
si rezultat i hulumtimeve të kry-
era. Pra, nga legalizimi përfitojnë
të dyja palët dhe si rezultat final
ne do të kemi një vend dhe mjedis
më të sigurt për të jetuar", ka
thënë zëvendësministri Zeka. Ai
ka thënë se duke qenë se procesi i
legalizimit po ndodh për herë të
parë në Kosovë, kërkojnë
mirëkuptim nga qytetarët për
pengesat e mundshme teknike që
mund të ndodhin. "Do të
angazhohemi maksimalisht që ky
proces të zhvillohet sa më mirë që
është e mundur", ka thënë
Koordinatori Nacional për Armë
të Vogla dhe të Lehta, Izmi Zeka. 

Fillon aplikimi për legalizimin 
e armëve ilegale 

QKSS-ja: 15 për qind e qytetarëve thonë se 
dialogun duhet ta udhëheqë presidenti Thaçi 

Për gjashtë muaj do të jetë në fuqi vendimi për
legalizimin e armëve të vogla dhe të lehta që
është nxjerr nga Ministria e Punëve të
Brendshme (MPB). Koordinatori Nacional për
Armë të Vogla dhe të Lehta, Izmi Zeka, ka
treguar për procedurat që duhen t'i ndjekin
qytetarët për të realizuar këtë të drejtë ligjore 

PRISHTINË, 117 DHJETOR (ER) -
Qendra Kosovare për Studime të
Sigurisë (QKSS) të hënën ka
publikuar edicionin special të
Barometrit Kosovar të Sigurisë
me perceptimet mbi politikën e
jashtme dhe dialogun me
Serbinë. Sipas të dhënave të
këtij barometri, 15 për qind e
qytetarëve të anketuar kanë

thënë se dialogun Kosovë - Serbi
duhet ta udhëheqë presidenti
Hashim Thaçi. Kurse 11.5 për
qind e qytetarëve mendojnë se
këtë proces duhet ta drejtojë 
lideri i Vetëvendosjes, Albin
Kurti. Ndërsa 5.71 për qind e të
anketuarve vlerësojnë se
Kuvendi duhet ta udhëheqë 
dialogun, kurse 4.24 për qind

kanë sugjeruar që këtë ta bëjë
Qeveria. 
Shumica e të anketuarve men-
dojnë se shkëmbimi i territoreve
nuk do të ofrojë zgjidhje afatg-
jatë ndërmjet dy vendeve. Ata
kanë thënë se Serbia po përfiton
më shumë se Kosova në dialog.
Ndërkaq 80 për qind e të anket-
uarve besojnë se Asociacioni i

Komunave me Shumicë Serbe
përbën rrezik të drejtpërdrejtë
për funksionimin e brendshëm
të Kosovës. 
Gjysma e të anketuarve besojnë
se Qeveria nuk po ndjek me suk-
ses agjendën e saj të integrimit
në BE. Mbi 82 për qind e të
anketuarve kanë deklaruar se
janë pro anëtarësimit në NATO.

Po sipas rezultateve të këtij
barometri, Shqipëria perceptohet
si vendi më miqësor ndaj
Kosovës, partner dhe aleat 
kryesor strategjik në politikën e
jashtme. Kroacia është renditur
si partnerja e dytë dhe 
perceptohet si aleatja kryesore
brenda BE-së.
Maqedonia, Mali i Zi dhe Bosnja
e Hercegovina janë vlerësuar si
vende mike, kurse Serbia 
konsiderohet vendi më armiqë-
sor ndaj Kosovës. 
Mbi 86 për qind e qytetarëve
besojnë se Shtetet e Bashkuara të
Amerikës (ShBA) janë partneri
kryesor strategjik i Kosovës, duke
kërkuar përfshirjen e tyre në dia-
log. Gjermania është perceptuar
si aleatja kryesore strategjike
brenda BE-së, kurse Britania e
Madhe dhe Turqia janë vlerësuar
si partnere miqësore. Ndërsa
Franca është perceptuar 
kryesisht neutrale. Kurse Rusia
është perceptuar si vend shumë
armiqësor ndaj Kosovës.

PRISHTINË, 117 DHJETOR (ER) -
Ministria e Bujqësisë, Pylltarisë
dhe Zhvillimit Rural, në
bashkëpunim me Organizatën e
Kombeve të Bashkuara për
Ushqim dhe Bujqësi (FAO), kanë
organizuar të hënën punëtorinë
"Zhvillimi i kapaciteteve të
MBPZhR-së për përmirësimin e
komercializimit ndërmjet fer-
merëve të vegjël dhe fermerëve
ekzistencialë". Në këtë punëtori
janë prezantuar analiza për zhvil-
limin dhe avancimin e fermave të
vogla përmes të cilave janë paraqi-
tur mënyrat më të mira të mund-
shme për përmirësimin e komer-
cializimit ndërmjet fermerëve të
vegjël dhe fermerëve ekzistencialë. 
Krahas kësaj, janë prezantuar edhe
politikat zhvillimore dhe inves-
timet e MBPZhR-së për mbështet-
jen e fermave të vogla. Me këtë
rast, sekretari i përgjithshëm i
MBPZhR-së, Kapllan Halimi, ka

treguar se kjo ministri me politikat
strategjike ndërsektoriale dhe në
harmoni të plotë me politikat e
përbashkëta bujqësore të
Bashkimit Evropian, është e orien-
tuar për rritjen e kapaciteteve të
prodhimit dhe për krijimin e
kushteve sa më të favorshme për
prodhuesit vendorë, në mënyrë që
të arrihet një zhvillim i qën-
drueshëm që vendi t'u
bashkëngjitet trendëve zhvil-
limorë të vendeve të BE-së.
"Ministria e Bujqësisë në pro-
gramet e saj mbështetëse inves-
timet i ka të orientuara edhe në
fermat e vogla dhe përmes këtyre
investimeve synojmë që në të
ardhmen t'i rrisim aftësitë konkur-
ruese të fermave në prodhimtar-
inë bujqësore si dhe t'i përmirëso-
jmë kushtet e punës në këto
ferma. Investimet në ferma dhe
agropërpunim janë jetike për ta
avancuar dhe për ta komercial-

izuar sektorin e bujqësisë, duke e
shtyrë të orientohet gjithnjë e më
shumë drejt kërkesave të tregut",
ka thënë Halimi.
Ndërsa u. d. i kryeshefit të

Agjencisë për Zhvillimin e
Bujqësisë, Ekrem Gjokaj, ka thënë
se përmes implementimit të
Programit për Pagesa Direkte dhe
Programit për Bujqësi dhe

Zhvillim Rural të këtij viti kanë
arritur të përkrahin numër të
madh të fermerëve në vend si dhe
një numër të madh të agrobizne-
seve.

Halimi: MBPZhR-ja, investime 
në zhvillimin e fermave të vogla

PRISHTINË, 117 DHJETOR (ER) -
Ministri i Punës dhe Mirëqenies
Sociale (MPMS), Skender Reçica,
ka nënshkruar të hënën mar-
rëveshjen e bashkëpunimit me
Caritasin zviceran në kuadër të
projektit "SUREP", i cili synon të
kontribuojë në riintegrimin e
qëndrueshëm të personave të
riatdhesuar dhe familjeve të tyre
në Kosovë përmes këshillimit dhe
mbështetjes socio-ekonomike. Ai
ka bërë me dije se ky projekt
synon t'i mbështesë posaçërisht
grupet e cenueshme të të riatdhe-
suarve siç janë nënat e vetme me
fëmijë, personat me aftësi të
kufizuara pa përkujdesje famil-
jare, viktimat e dhunës në familje,
viktimat e trafikimit të qenieve
njerëzore dhe të kthyerit nga

zonat e konfliktit. "Sapo 
nënshkruam marrëveshjen e
bashkëpunimit me Caritasin
zviceran në kuadër të projektit
SUREP i cili synon të kontribuojë
për riintegrimin e qëndrueshëm
të personave të riatdhesuar dhe
familjeve të tyre në Kosovë
përmes këshillimit dhe mbështet-
jes socioekonomike. Projekti
është i rëndësisë së veçantë ngaqë
synon t'i mbështesë posaçërisht
grupet e cenueshme të të 
riatdhesuarve siç janë nënat e
vetme me fëmijë, personat me
aftësi të kufizuara pa përkujdesje
familjare, viktimat e dhunës në
familje, viktimat e trafikimit të
qenieve njerëzore dhe të kthyerit
nga zonat e konfliktit", ka thënë
ministri Reçica.

Reçica: Personat e riatdhesuar do të kenë
mbështetje socio-ekonomike

Në Kosovë janë 43 këmbimore
A. MMAVRAJ

PRISHTINË, 117 DHJETOR - Në tërë
territorin e Republikës së
Kosovës deri në nëntor të këtij
viti figurojnë të regjistruara në
Bankën Qendrore të Kosovës
(BQK) 43 këmbimore të cilat në
veprimtarinë e tyre kanë 
shitblerjen e valutave të huaja
në para të gatshme. 
Zëdhënësi i Bankës Qendrore të
Kosovës (BQK), Kushtrim
Ahmeti, ka thënë për gazetën
"Epoka e re" se numri i 
këmbimoreve të regjistruara në
Bankën Qendrore të Kosovës
kap shifrën mbi 40 sosh.
"Numri i këmbimoreve të

regjistruara në BQK deri në
muajin nëntor të këtij viti është
43 sosh", ka thënë Ahmeti.
I pyetur se si funksionojnë dil-
erët, të cilët nëpër rrugët e
Prishtinës i këmbejnë paratë në
duar, Ahmeti ka theksuar se çdo
aktivitet këmbimor që bëhet pa
qenë i licencuar në BQK është i
paligjshëm. Sipas manualit të
Bankës Qendrore të Kosovës
(BQK) për regjistrimin e 
institucioneve mikrofinanciare
dhe institucioneve financiare
jobankare, "institucion financiar
jobankar (IFJB) - person juridik
që nuk është bankë e as 
institucion mikrofinanciar, që
është regjistruar nga BQK-ja
sipas Ligjit për Bankat, IMF dhe

IFJB, për t'u angazhuar në një
ose më tepër nga veprimtaritë
vijuese duhet ta ketë: dhënien e
kredive, hyrjen në hua dhe 
kontrata qiradhënieje financiare-
lizingu, në nënshkrimin, 
tregtimin, ndërmjetësimin ose
shpërndarjen e letrave me
vlerë, veprimin si shoqëri
investuese ose këshilltar i 
investimeve apo ofrimin e 
shërbimeve të tjera financiare
siç janë këmbimi valutor; 
kreditëkartat; faktoringun ose
garancitë, ose shërbime të tjera
financiare, edukuese-trajnuese,
këshillëdhënëse dhe opera-
cionale, si dhe veprimtari të
tjera sipas përcaktimit nga
BQK-ja".

PRISHTINË, 117 DHJETOR - Risi të
shumta janë prezantuar në
fushën e prokurimit publik në
Kosovë, me qëllim të lehtësimit
të procedurave të aplikimit,
rritjes së transparencës dhe
lehtësimit të qasjes në të dhënat
publike. Kjo u tha në tryezën e
organizuar nga Oda Ekonomike
Amerikane në Kosovë të 
titulluar "Prokurimi publik në
zhvillim të vazhdueshëm".
Drejtori ekzekutiv i Odës
Amerikane, Arian Zeka, ka
thënë se bizneset jo rrallëherë
kanë shprehur shqetësimet e
tyre përkitazi me aktivitetet e
prokurimit publik, duke vlerë-
suar si pozitive zhvillimet e reja
të cilat janë mundësuar falë
gatishmërisë së institucioneve
përkatëse, por edhe mbështet-
jes konkrete të programeve të
Agjencisë së Shteteve të
Bashkuara për Zhvillim

Ndërkombëtar (USAID). 
Stephen Carpenter, udhëheqës
i ekipit, Aktiviteti i USAID-it për
Komuna Transparente, Efektive
dhe Llogaridhënëse në Kosovë,
ka thënë se publikimi i plotë i
kontratave të tenderëve në sis-
temet elektronike për opinionin
e gjerë rezulton në trans-
parencë më të madhe, ndërsa
zhvillimi i sistemi të prokurimit
elektronik që përfshin të gjitha
procedurat nga shpallja e ofer-
tave deri te përzgjedhja e oper-
atorëve ekonomikë zvogëlon
kontaktin fizik ndërmjet opera-
torëve dhe autoriteteve kon-
traktuese. Ai ka vlerësuar si
inkurajues gatishmërinë e
komunave për bashkëpunim në
këtë drejtim, ndërsa duke folur
për transparencën në rritje, ai
ka treguar edhe për ndihmën që
i është dhënë Organit të
Shqyrtimit të Prokurimit, që do
ta mundësojë transmetimin
përmes internetit të seancave
dëgjimore të këtij organi. 

Sami Uka, anëtar i Bordit të
Komisionit Rregullativ të
Prokurimit Publik, ka thënë se
ky institucion ka punuar
ngushtë me aktivitetin e
USAID-it në mënyrë që ta zhvil-
lojë më tej sistemin e prokurim-
it publik, njëkohësisht duke
mundësuar rritjen e normave të
transparencës përmes pub-
likimit të të dhënave të procesit
të prokurimit. Ai njëkohësisht

ka theksuar se KRPP-ja do t'i
vazhdojë zhvillimet për t'i kon-
tribuar një mjedisi më të mirë të
prokurimit publik në vend. 
Ndërsa Blerim Dina, kryetar i
Organit Shqyrtues të
Prokurimit, përmendi, mes të
tjerash, zhvillimin e fundit të
bërë nga ky institucion i cili
mundëson transmetimin e
drejtpërdrejtë të seancave të
prokurimit, duke thënë se

përmes kësaj synohet rritja e
transparencës dhe qasja më e
afërt me operatorët ekonomikë.
Ai ka thënë se OShP-ja është
angazhuar për publikimin e
vendimeve të lëshuara si dhe
për zhvillimin e sistemit 
elektronik të ankesave, 
zhvillime këto të cilat janë
reflektuar edhe në rritje të num-
rit të ankesave të raportuara në
këtë institucion. 

OEAK-u: Prokurimi publik me zhvillime 
të reja për transparencë më të madhe

Skender Komoni zgjedhet zëvendëskryesues i
Bordit të Drejtorëve të AKP-së

PRISHTINË, 117 DHJETOR (ER) - Bordi
i Drejtorëve i Agjencisë Kosovare
të Privatizimit (AKP) ka mbajtur
mbledhjen e radhës në të cilën,
me rastin e skadimit të mandatit
të zëvendëskryesuesit të Bordit,
Bajram Zejnullahu, Bordi ka
emëruar zëvendëskryesuesin e ri
të Bordit të Drejtorëve të AKP-së,

Skender Komoni, mandati i të
cilit fillon prej datës 17 dhjetor
2018.
Bordi ka miratuar valën e re të
shitjes së aseteve me nr. 44, e cila
do të përmbajë asete nga rajone
të ndryshme të Republikës së
Kosovës si dhe ka aprovuar
transaksionet e valës së shitjes

me nr. 43. Në këtë mbledhje
Bordi ka miratuar kërkesën e
Komunës së Drenasit për
dhënien e pëlqimit për lejimin e
bartjes së një prone të ndërmar-
rjes shoqërore të
Radiotelevizionit të Prishtinës në
pronësi të Kuvendit Komunal
Drenas në përputhje të vendimit

të Qeverisë për shpronësim.
Gjithashtu, Bordi ka aprovuar
propozimin për marrëveshje me
Komunën e Prishtinës për
pagesën me këste të mjeteve pasi
të merret vendimi nga Qeveria
për shpronësim të ndërmarrjes
shoqërore "IMN Kosova".
Po ashtu, Bordi i Drejtorëve i

AKP-së ka shqyrtuar dhe miratu-
ar edhe raportet e komisioneve
për qiradhënien e aseteve të
NSh-ve si dhe janë shqyrtuar dhe
miratuar edhe raportet 
rekomanduese të komisionit për
asete specifike, si dhe për shitjen
e aseteve përmes negociatave ët
drejtpërdrejta.

Në tryezën e organizuar nga Oda Ekonomike
Amerikane në Kosovë (OEAK) të titulluar
"Prokurimi publik në zhvillim të vazhdueshëm"
është bërë me dije se bizneset jo rrallëherë kanë
shprehur shqetësimet e tyre përkitazi me aktivitetet
e prokurimit publik. Drejtori ekzekutiv i OEAK-ut,
Arian Zeka, vlerësuar si pozitive zhvillimet e reja në
këtë fushë të cilat janë mundësuar falë gatishmërisë
së institucioneve përkatëse dhe mbështetjes
konkrete të programeve të USAID-it

Prishtinë, 17 dhjetor (ER) -
Kryetari i Komunës së
Prishtinës, Shpend Ahmeti, ka
bërë me dije se ka filluar stabiliz-
imi i Pallatit të Rinisë dhe punë-
torët i kanë marrë pagat e tyre
për dy muaj. Ai ka treguar se kjo
ndërmarrje e cila tashmë është

në menaxhimin e Komunës së
Prishtinës i ka mbi tre milionë
euro. "Pas përfundimit të proce-
durave administrative, tashmë
Pallati i Rinisë është në menax-
him të Komunës. Me këtë fillo-
jmë edhe stabilizimin e ndër-
marrjes e cila i ka mbi tre milion

euro borxhe. Të premten kemi
kaluar krizën e parë të pagave
pas marrëveshjes me përm-
baruesit që bllokojnë llogaritë.
Janë pagur paga për dy muaj
dhe vazhdojmë me hapat e
tjerë", ka shkruar Ahmeti në
llogarinë e vet në "Facebook".

Fillon stabilizimi i Pallatit të Rinisë,
paguhen pagat e punëtorëve

FERIZAJ, 117 DHJETOR (ER) -
Prokuroria Themelore në
Ferizaj gjatë javës së kaluar ka
ngritur gjithsej 72 aktakuza
dhe ka paraqitur gjashtë kërke-
sa për caktim të masës së
paraburgimit. Në
Departamentin e Krimeve të
Rënda, gjatë javës së kaluar
janë ngritur pesë aktakuza dhe
janë bërë dy kërkesa për cak-
timin e masës së paraburgimit. 
Departamenti i Përgjithshëm i
kësaj prokurorie ka ngritur

gjithsej 61 aktakuza , ka bërë
katër (4) kërkesa për caktim të
paraburgimit dhe ka marrë
tetë (8) aktvendime për fillim të
hetimeve. Ndërsa
Departamenti për të Mitur në
Prokurorinë Themelore në
Ferizaj gjatë javës së kaluar ka
ngritur gjashtë (6) aktakuza.
Prokuroria Themelore në
Ferizaj mbetet e përkushtuar
për luftimin e kriminalitetit,
ngritjen e efikasitetit, trans-
parencës dhe llogaridhënies.

Prokuroria Themelore
në Ferizaj për një javë
ka ngritur 72 aktakuza

PRISHTINË, 117 DHJETOR (ER) -
Kryetari i Grupit Parlamentar
të Lidhjes Demokratike të
Kosovës (LDK), Avdullah Hoti,
së bashku me deputeten Vjosa
Osmani dhe deputetin
Armend Zemaj, kanë pritur
sot në takim përfaqësueset e
Rrjetit të Grave të Kosovës. Në
këtë takim përfaqësueset e
Rrjetit të Grave të Kosovës
kanë paraqitur kërkesat e tyre
buxhetore për shpenzimet e
strehimoreve për garantimin
e sigurisë dhe mirëqenies së

grave si dhe të fëmijëve që
kanë përjetuar dhunë në
familje. Me këtë rast shefit i
grupit parlamentar, Avdullah
Hoti, ka premtuar se kërkesa e
tyre do të mbështetet në për-
puthje me ligjet në fuqi. Ky
grup parlamentar do të
paraqesë amendament në
buxhetin e vitit 2019 për këtë
kërkesë të Rrjetit të Grave të
Kosovës dhe pret që kjo të
mbështetet nga të gjithë
deputetët e Kuvendit të
Kosovës.

RAHOVEC, 117 DHJETOR (ER) -
Zyrtarë të Ministrisë së
Infrastrukturës dhe kompanisë
projektuese kanë prezantuar të
hënën tri variantet e projektit për
Autostradën e Dukagjinit.
Kryetari i Komunës së Rahovecit,
Smajl Latifi, ka bërë me dije se ky
është një projekt shumë i rëndë-
sishëm edhe për Rahovecin. "Në
komunën tonë do të kalojë trase-
ja dhe do të ketë qasje në
autostradën që do ta lidhë rraf-
shin e Dukagjinit, nga Istogu deri
në Prizren. Bashkë me ekipin tim
jemi të angazhuar intensivisht
që Rahoveci të përfitojë maksi-
malisht nga ky projekt, ku edhe i
kemi shprehur sot nevojat dhe
kërkesat tona të cilat do të mer-

ren parasysh. Së shpejti do të
ketë edhe debat publik për këtë
temë, ku edhe qytetarët do të

kenë qasje në projekt dhe t'i
shprehin idetë dhe komentet e
tyre", ka thënë kryetari Latifi.

LDK-ja përkrah
kërkesat e Rrjetit të
Grave të Kosovës

Qendra për Punë Sociale në Klinë
dhe shoqata ‘Caritas Umbria’ 
fillojnë bashkëpunimin 

Autostrada e Dukagjinit, projekt i
rëndësishëm edhe për Rahovecin

KLINË, 117 DHJETOR (ER) - Drejtori i Qendrës për Punë Sociale
në Klinë, Ilir Bacaj, të hënën e ka pritur për një takim për-
faqësuesin e "Caritas Umbria" që vepron në fshatin Leskoc
të Klinës, Besart Bajraktari, ku kanë nënshkruar memoran-
dumin e bashkëpunimit. Ky memorandum bashkëpunimi
është vazhdimësi dhe ka për qëllim përmirësimin e
veprimtarisë institucionale në kuadër të ofrimit të shër-
bimeve sociale në komunitet, rritjen e ndërgjegjësimit,
lehtësimin e dialogut dhe nxitjen e bashkëpunimit në mes
këtyre dy institucioneve për ofrim të shërbimeve sociale sa
më cilësore për familjet në nevojë.

Nga JJakup KKRASNIQI

Jam i bindur se të gjitha gjeneratat
e ilegales, po të kërkohej nga
prindërit e tyre, mbase me 
ndonjë përjashtim, për përfshir-
je në organizata revolucionare e
çlirimtare, do ta merrnin një
përgjigje: "Është punë e vështirë
të luftosh me shtetin -
Jugosllavinë e Titos dhe UDB-në
rankoviqiste me zagarët e tyre!"
Por, ata të ilegales nuk vepruan
ashtu, ata nuk kërkuan, as
pyetën, por vepruan fshehur të
gjithëve, veç bashkëmendim-
tarëve të tyre të idealit! Ata
kërkuan dhe pyetën vetëm
ndërgjegjen e tyre, bindjet e
tyre që i kishin krijuar nga
realiteti i hidhur i robërisë, nga
shëmbëlltyrat e tyre historike që
i mbushnin me dashurinë për
lirinë dhe dijet e fituara se asgjë
nuk ndryshohet pa bindje, guxim,
konsistencë e konsekuencë dhe,

mbi të gjitha, pa integritetin per-
sonal të secilit ilegalist.
Cili prind do t'i kërkonte Adem
Demaçit t'i kalonte 30 vjet nëpër
burgjet jugosllave? Edhe pse
nëna i kishte thënë e përsëritur:
"Nëna është e vdekshme,
Shqipëria është e pavdekshme!".
Por Adem Demaçi e nisi një
rrugëtim pa u lëkundur dhe atij
rrugëtimi sikurse edhe idealit të
tij për çlirim e bashkim kombë-
tar iu qëndroi besnikërisht deri
në fund të jetës së tij. Adem
Demaçi në gjithë atë rrugëtim
tregoi integritet ndër më të
veçantët e gjithë brezit të tij duke
u bërë kështu kryefrymëzuesi i
gjithë luftëtarëve të Lëvizjes
Kombëtare Ilegale për Çlirim e
Bashkim Kombëtar.
Një maksimë thotë: "Të luftosh
edhe mund të humbësh, por pa
luftuar nuk ka fitore, nuk ka liri!"
Nga kjo urti duhet të jenë
udhëhequr shumë breza, të cilët
edhe përjetuan shumë beteja
jetësore, deri te ajo e Adem
Legjendarit, i cili pos që pati një
integritet të veçantë pati bindjen
absolute se pa luftë e flijim nuk
ka liri, nuk ka çlirim e bashkim
kombëtar. Pa fije dyshimi, ai e
pat një të veçantë, shok bindjeje

e lufte e pati Xha Shabanin,
babanë e tij dhe gjithë familjen e
tij, që në ditët tona pak kush do
ta kuptojë këtë në përmasën e
duhur! Përndryshe, me armikun
shekullor, shtetin e Serbisë, kjo
familje nuk do të luftonte në
periudha të ndryshme, qysh nga
1991,  për të kulmuar në janarin
e 1998-s dhe përfundimisht
marsin e 1998-s! 
Por, duhet nënvizuar edhe këtë:
Sikur Adem Legjendari të
kërkonte apo të pyeste 
politikanët e Prekazit, të
Drenicës dhe sidomos të
Kosovës së kohës, se a duhej
luftuar për liri, pa dyshim nga të
gjithë, pa përjashtim, nga të
gjithë do ta merrte një përgjigje:
"Serbia është e fortë, armë e
njerëz për këtë luftë nuk kemi.
Serbia na shfaros me shtëpi e
katandi!" E tillë ishte bindja e
njerëzve që donin ta "çlironin"
vendin pa luftë, i cili vend do të
ishte "i hapur nga Serbia e
Shqipëria"! Po kështu nuk 
mendoi Legjendari - Adem
Jashari dhe Lëvizja Kombëtare
për Çlirim që e mbështeti
vazhdimin e luftës për liri. Sa
mirë bënë që as nuk e kërkuan
këtë e as nuk i pyetën pritësat!

Adem Legjendari luftën e filloi
më 30 dhjetor 1991, ndërsa jetën
e përmbylli me lavdi ndër më të
veçantat në historinë jo vetëm të
kombit tonë, por edhe në atë të
përbotshmen! Legjendari lirinë
s'e arriti e as e përjetoi, por pas
një viti Kosova e tij u çlirua e më
pas edhe shteti u pavarësua.
Familja e tij është përtërirë me
nipër e mbesa si drita diellore!
Jasharët legjendarë ishin të
bindur se Liria për një komb vjen
vetëm atëherë kur pjesëtaret e tij
s'i druhen vdekjes për komb e
atdhe, siç e thotë një aforizëm
qartë e bindshëm: Liria vjen kur
s'i druhesh vdekjes!
Lufta e tij çlirimtare, sakrifica e tij
dhe kushtrimi që i solli gjithë
popullit të tij bënë që kombi ynë
të fitojë miq të rinj me të cilët e
bashkërenduan lirinë, pavarësinë
dhe së fundi Ushtrinë e Kosovës!
Nuk thuhet kot: "Miku i mirë për
ditë të vështira!"
I thashë si më sipër, shkurt e
shqip, kërkesën imediate, 
ngulmimin dhe përkushtimin
shekullor, për të treguar se
njerëzve e kombeve në jetën e tyre
politike mund t'u falen shumëçka
tjetër, por kurrë liria, pavarësia,
sovraniteti.

Shumë zhvillime të reja që po
ndodhin rreth nesh këtyre ditëve,
përfshirë sidomos këto të fundit,
rreth taksës 100 % dhe ushtrisë,
konfirmojnë se për disa gjëra 
fundamentale, në mesin e tyre
edhe shtetndërtimi, po u kërkua
apo të pyetet paskajshmërisht lid-
hur me veprimet e domosdoshme
imediate as nga më të afërmit nuk
të ketë izë dhe se këtë po e shohim
si në pikun e ditës, e të mos flasim
për sojin që ka interesa nga më të
ndryshmet! Një gjë duhet pasur
parasysh: janë interesat që po e
udhëheqin botën dhe jo vetëm sot!
Sepse ky fenomen nuk është
vetëm i kohës sonë.
Botës dhe Evropës duhet t'u
thuhet qartë: Edhe ne kemi të
drejtën e ligjshme për liri, paqe e
siguri si çdo komb e shtet në botë.
Nuk janë ushtarët ata që rrezikojnë
kombe e shtete, por janë politikat
luftënxitëse e gjenocidale ndaj të
tjerëve ato që kanë rrezikuar e
rrezikojnë kombe e shtete. 
E kaluara jo e largët na e dëshmon
këtë.
Ndaj për proceset vendimtare
duhen vendime e veprime për
ndryshim e jo pritjet që të 
përgjumin e të shpien në pus të
pafund!

Vendimet e guximshme i sjellin
ndryshimet e mëdha

PRISHTINË, 117 DHJETOR (ER) -
Ministri i Shëndetësisë, Uran
Ismaili, ka nënshkruar të hënën
Planin Strategjik të Imunizimit
(PSI) 2019-2021, i cili ka për qël-
lim përfshirjen me imunizim të
gjithë popullatës së Republikës
së Kosovës për t'u mbrojtur nga
sëmundjet që mund të paran-
dalohen nëpërmjet vaksinimit si
dhe sigurimin e mbuluesh-
mërisë sa më të madhe me
vaksinim.
Plani Strategjik i Imunizimit
2019-2021 është përpiluar si
pjesë e reformës shëndetësore,
bazuar në Strategjinë Sektoriale
të Shëndetësisë 2017-2021 si
dhe ka për qëllim t'i përforcojë
shërbimet e imunizimit, ta sig-
urojë qëndrueshmërinë finan-
ciare për prokurimin e vaksi-
nave dhe mjeteve të tjera, pajis-
jet, ndërtimin e kapaciteteve të
profesionistëve shëndetësorë,
edukimin dhe promovimin
shëndetësor dhe prezantimin e
vaksinave të reja në përputhje
me rekomandimet e OBSh-së
dhe UNICEF-it. 
Qëllimi i këtij plani strategjik
është ta sigurojë arritjen e mbu-
lueshmërisë universale të imu-
nizimit. "E dimë se imunizimi
shpëton shumë jetë për çdo vit.
Kjo është arritje e madhe në
fushën e shëndetit publik dhe
arritur e madhe edhe në Kosovë.

Ky plan strategjik është në për-
puthje me zhvillimet strategjike
për përforcimin e shërbimeve
shëndetësore dhe ofrimin e
shërbimeve cilësore dhe
gjithëpërfshirëse për të gjithë
fëmijët e Kosovës", ka thënë
ministri Ismaili me rastin e nën-
shkrimit të këtij plani. Ai ka
thënë se nëpërmjet programeve
të dëshmuara sikurse është ai i
vaksinimit do të ndihmojnë dhe
kontribuojnë për arritjen e
agjendës për imunizim në nivel
global si dhe për arritjen e 
synimeve zhvillimore të 
qëndrueshme.
Objektivi strategjik i këtij plani
është ruajtja e shëndetit të 
popullatës nëpërmjet imu-
nizimit, ndërsa kjo do të arrihet
nëpërmjet objektivave specifike
si avokimi për ta prioritizuar
programin e imunizimit; ngritja
e vetëdijes së individëve dhe
komuniteteve për rëndësinë e
imunizimit dhe vaksinimit; 
sigurimi i qasjes së barabartë në
shërbimet e imunizimit dhe
vaksinimit për të gjithë; mbajtja
dhe fuqizimi i shërbimeve të
imunizimit dhe vaksinimit në
kuadër të sistemit shëndetësor
si dhe sigurimi i qëndruesh-
mërisë financiare për pro-
gramin cilësor dhe teknologjinë
inovative të imunizimit dhe
vaksinimit

Imunizimi është një nga fushat
e rëndësisë strategjike për shën-
det publik. 

Kosova ka program të mirë të
vaksinimit dhe ka raportuar
shkallë të lartë të mbuluesh-

mërisë që nga periudha e
pasluftës me përfshirje rreth 95
për qind.

Ministri Ismaili nënshkroi planin e 
imunizimit për vaksinimin e popullatës

GJENEVË, 117 DHJETOR - I dër-
guari special i OKB-së për
Sirinë do të organizojë sot (e
martë) një takim në Gjenevë
me krerët e diplomacisë së
Rusisë, Turqisë dhe Iranit, në

një përpjekje të fundit për të
pajisur Sirinë me një
Kushtetutë të fundit. Kjo
mbledhje, e njoftuar nga zyra e
tij, me shumë mundësi do të
jetë e fundit për Staffan de

Mistura që do të largohet nga
funksionet e tij në fund të vitit.
Një zëdhënës i Ministrisë ruse
të Punëve të Jashtme konfir-
moi praninë e ministrit, Sergei
Lavrov. Një burim diplomatik

turk njoftoi gjithashtu se 
ministri i Jashtëm i Turqisë,
Mevlut Cavusoglu do të jetë i
pranishëm, ashtu sikur ministri
iranian i Punëve të Jashtme,
Mohammad Javad Zarif. 

Rusia, TTurqia ddhe IIrani fflasin ppër SSirinë

LONDËR , 117 DHJETOR - Ligjvënësit
britanikë do ta votojnë 
marrëveshjen për Brexit, apo
daljen e Britanisë nga Bashkimi
Evropian, në javën që nis më 14
janar, tha kryeministrja 
britanike Theresa May.
Votimi është dashur të mbahet
javën e kaluar, por është vënë në
pritje pasi May e ka pranuar se
do të humbasë. Duke shpallur
datën e re, May tha se e përjashton

mundësinë për një referendum
të ri rreth anëtarësisë së
Britanisë në BE. "Votimi i ri do t'i
bënte dëm të pariparueshëm
integritetit të politikës sonë dhe
nuk do ta zgjidhte çështjen", tha
May para Parlamentit britanik.
Ajo po lufton për t'i bindur
ligjvënësit që ta pranojnë 
marrëveshjen e divorcit, që qeveria
e saj ka arritur me Bashkimin
Evropian muajin e kaluar.

Por, marrëveshja kundërshtohet
nga politikanë të të gjithë 
spektrit politik, përfshirë ata të
partisë së saj, Tory. Për të hyrë në
fuqi, ajo duhet të mbështetet
nga shumica e deputetëve të
Parlamentit britanik, në të
kundërtën Britania rrezikon të
largohet nga BE-ja pa 
marrëveshje dhe në këtë
mënyrë të pësojë rënie të
madhe ekonomike.

Marrëveshja ppër BBrexit ddo ttë ddalë nnë vvotim nnë jjanar 

UASHINGTON, 117 DHJETOR -
Presidenti Donald Trump i shtoi
detaje të reja doktrinës së tij poli-
tike "Amerika e para" në vitin
2018, me politika që synuan
shkundjen e institucioneve të
ngritura pas Luftës së Dytë
Botërore. 
Kur Mike Pompeo mori detyrën
e sekretarit të Shtetit në muajin
maj, pas shkarkimit të Rex
Tillersonit, ai premtoi ta ndih-
mojë agjencinë ta rifitojë sigur-
inë si dhe ta formësojë politikën
e jashtme të presidentit Trump
"Amerika e para". Në një linjë me
këtë, në një fjalim përpara një
publiku thellësisht dyshues
evropian, Pompeo tha se rendi
ndërkombëtar pas Luftës së Dytë
Botërore kishte tradhtuar si
amerikanët ashtu edhe ata. "Kur
traktatet nuk zbatohen, duhet të
ballafaqohemi me shkelësit.
Traktatet duhet të ndreqen ose të

prishen", tha ai. 
Në funksion të këtij qëllimi,
Shtetet e Bashkuara, nën
udhëheqjen e presidentit Trump,
u larguan nga marrëveshja
bërthamore me Iranin si dhe
marrëveshja e Parisit mbi
ndryshimet klimatike. Presidenti
iu vu pas dhe një numri zyr-
tarësh të lartë. Për disa analistë,
Trumpi po rikrijon një ekip më të
bashkuar, në mbështetje të plat-
formës së tij. "Aktualisht pas dy
vitesh ai rrethohet me besnikë,
me njerëz që janë të përkushtuar
për të zbatuar vizionin e tij",
thotë Celia Belin e Institutit
Brookings. 
Takimi i nivelit të lartë mes pres-
identit Trump dhe udhëheqësit
të Koresë së Veriut Kim Jong Un
në Singapor qershorin e kaluar
nuk ka dhënë ende rezultate
konkrete. "Ndërsa ajo që rezultoi
nga ato bisedime nuk dha

shumë, nga pikëpamja e thelbit,
në vetvete fakti që këto bisedime
u zhvilluan, ishte një arritje mjaft
e madhe", thotë Luke Coffey i
"The Heritage Foundation". 
Por Trumpi u kritikua ashpër lid-
hur me takimin e tij të muajit
korrik me presidentin rus
Vladimir Putin. Takimi u pa nga
shumë si miratim i qëndrimit të
Putinit mbi ndërhyrjen ruse në
zgjedhjet amerikane të vitit 2016.
"Pa dyshim do ta përshkruaja
takimin e presidentit Trump me

presidentin Putin në Helsinki si
pikën më të ulët të politikës së
jashtme, jo vetëm përgjatë këtij
viti, por të administratës Trump
deri më tani", tha ai. 
Vrasja e gazetarit të "Washington
Post" Jamal Khashoggi në
Konsullatën saudite në Stamboll
tronditi komunitetin ndërkom-
bëtar javët e fundit. Por ndërsa e
dënoi vrasjen, Trumpi tha se do
të vazhdojë të qëndrojë me një
aleat të rëndësishëm sikurse
Arabia Saudite. Për disa analistë

ky qëndrim dërgon mesazh të
gabuar te qeverisjet autoritare në
mbarë botën. "Ai e tha qartë se
interesat ekonomikë kanë më
shumë rëndësi sesa vlerat
morale", tha Celia Belin nga
Instituti Brookings. 
Sa i takon Kinës, vëzhguesit po
përgatiten për një konflikt të
mundshëm vitin që vjen ndërsa
dy vendet kanë mosmarrëveshje
lidhur me tregtinë, detin e Kinës
së Jugut dhe sigurinë 
kibernetike. 

Donald Trumpi i vë vulën politikës 
së jashtme amerikane 

Kur Mike Pompeo mori detyrën e sekretarit
të Shtetit në muajin maj, pas shkarkimit të
Rex Tillersonit, ai premtoi ta ndihmojë
agjencinë ta rifitojë sigurinë si dhe ta
formësojë politikën e jashtme të presidentit
Trump "Amerika e para"

PARIS, 117 DHJETOR - Kryeministri
francez Edouard Philippe ka
pranuar se qeveria ka bërë
gabime në mënyrën se si i ka
trajtuar protestat masive të
"Jelekëve të verdhë" që kanë
kapluar vendin gjate pesë javëve
të fundit. "Ne bëmë gabime. Ne
nuk e dëgjuam 'Mjaftin' e
artikuluar nga populli francez.
Mbetem i bindur se ata duan që
ky vend të transformohet", tha
ai.
Dhuna në demonstrata ka
prekur një nivel rekord me qin-

dra protestues të plagosur që
nga 17 nëntori, teksa kanë
vdekur edhe 7 shtetas gjatë
protestave. Punonjësit e policisë
kanë pësuar gjithashtu lëndime.
Qytetet franceze janë përfshirë
nga kaosi, me protestuesit që
kanë shkatërruar dritaret e
dyqaneve, kanë plaçkitur, përm-
bysur vetura dhe kanë djegur
barrikada. Qendrat e qyteteve të
mëdha kanë "humbur" në
mjegull nga gazi lotsjellës,
granatat dhe fishekzjarrët.
Më parë në dhjetor, ministri i

Financave Bruno Le Maire 
pranoi se protestat ishin një
"katastrofë" për ekonominë dhe
bizneset e vendit.
Njerëzit fillimisht protestuan
kundër rritjes së çmimit të kar-
burantit për shkak të hyrjes në
fuqi të një takse të re këtë janar,
ndërsa qeveria u detyrua të
braktiset planin fillestar. Por
demonstruesit vazhduan të
kërkonin më shumë lëshime,
duke përfshirë taksa më të ulëta
dhe madje edhe dorëheqjen e
Emmanuel Macron.

Kryeministri i Francës thotë se nuk i dëgjuam njerëzit



13E MARTE, 18 DHJETOR 2018 PUBLICITET



14 E MARTE, 18 DHJETOR 2018 MEDIALE

PESHORJA
Do të

hasni në
disa 

pengesa që
do t'jua prishin humorin sot.
Mund t'u flisni me një ton të
ashpër personave që nuk e

meritojnë.

AKREPI
Ajo që po

ndodh rreth
jush vjen si
pasojë e

veprimeve të njëpasnjëshme
që keni marrë. Nëse nuk do
t'ju pëlqejë duhet të shikoni

opsione të reja.

SHIGJETARI
Nuk po
arrini ta
kuptoni

sjelljen e disa
personave karshi jush. Kjo ju

ka futur në një pasiguri që
po ju shqetëson disi sot.

BRICJAPI
Duhet t'i
jepni më
shumë

kohë në 
dispozicion partnerit të 
shpjegojë një situatë që

është keqkuptuar nga të dyja
palët.

UJORI
Sot keni
nevojë të
çliroheni

nga stresi i
ditës dhe po kërkoni alterna-
tiva të reja për t'u kënaqur.
Do të jeni në kërkim të një

flirti të momentit.

PESHQIT
Nuk ka
asgjë të
keqe të

kërkoni më
tepër nga një marrëveshje
apo edhe nga një flirt i ri.

Por, mos ngatërroni
kërkesën me pretendimin.

DASHI
Po 

mendoni
ndryshime

radikale në të
ardhmen. Kjo nuk përfshin

persona që ju kanë 
mbështetur këtë periudhë
dhe që do të ndihen keq.

DEMI
Keni lejuar
që person-
at pranë

jush t'ju kariko-
jnë me energji negative dhe
kjo ditë nuk do të jetë aq e
mirë dhe e gëzueshme sa

zakonisht.

BINJAKËT
Nuk po
gjeni

vetveten në
një ambient të

ri dhe kjo gjë do të ndikojë të
mbylleni dhe të mos

komunikoni shumë me të
tjerët.

GAFORRJA
Doni të

jeni ju të
parët në

komunikime
dhe zgjidhje të rëndësishme
në ambientin e punës dhe
për këtë arsye shumë herë

ekzagjeroni.

LUANI
Ka gjith-
monë të
papritura

në rrugën
që përshkoni. Mos jini të sig-
urt për gjëra që nuk janë në
dorën tuaj. Jepuni zgjidhje
disa problemeve që do t'ju

dalin.

VIRGJËRESHA
Do t'ju

duhet të
shpjego-

heni për disa
situata që tek të tjerët kanë
lënë shije të keqe sidomos
tek ata që ju kanë më për

zemër.

Pasi rriti pesë fëmijë dhe doli në pension në
moshën 77-vjeçare nga puna si sekretare,
Janet Fein mori një vendim shumë të gux-
imshëm. Fein iu rikthye shkollës dhe në
moshën 82-vjeçare arriti synimin e saj duke
marrë një diplomë bachelor nga Universiteti i
Teksasit në Dallas. "Nuk kisha asgjë për të
bërë kur dola në pension", ka thënë Fein, e
cila u diplomua në sociologji.

E rrallë

Diplomon nnë mmoshën
84-vvjeçare

FOTO E DITES

- Çfarë bëre sot?
- I mbyta dy miza, një femër dhe një
mashkull.
- Si i dallove?
- Njëra kishte qenë te pasqyra, tjetra te
shishja e rakisë.

Ndërtesat në rrethin e kështjellës mbulohen nga dëbora në Budapest,
Hungari. Fotografia realizuar nga: Balazs Mohai /AP/

E jashtëzakonshme

B A R S O L E TA  E  D I T Ë S

“ALPHA” 3D, 
Aventure/Drame/Familjar; 1 ore 36 min

Rolet: Kodi Smit-McPhee, Jóhannes Haukur
Jóhannesson

Regjia: Albert Hughes

Vetem gjate vikendit në ora 14:00

Në ora 16:00
“JOHNNY ENGLISH
STRIKES AGAIN”

Aksion/Aventure/Komedi; 1 ore 28 min

Rolet: Rowan Atkinson, Olga Kurylenko,
Emma Thompson, Ben Miller, Miranda

Hennesy, Jake Lacy, etj.
Regjia: David Kerr

Në ora 18:00
“NIGHT SCHOOL”

Komedi; 1 ore 51 min

Rolet: Kevin Hart, Tiffany Haddish, Rob Riggle,
Taran Killam, Romany Malco, etj.

Regjia: Malcolm D. Lee

Në ora 20:00
“SIBERIA”,
Komedi; 1 ore 51 min

Rolet: Keanu Reeves, Ana Ularu, Pasha D.
Lynchnikoff, James Gracie, Eugene Lipinski,

Rafael Petardi, Veronica Ferres, Molly Ringwald,
etj.

Regjia: Matthew Ross

Në ora 22:00
“VENOM” 3D,

Aksion/Horror/Fantastiko-Shkencor; 1 ore 52
min

Rolet: Tom Hardy, Michelle Williams, Riz
Ahmed, Scott Haze, Reid Scott, etj.

Regjia: Ruben Fleischer
Based on the Marvel Comics

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Një varr 4 400-vjeçar, i ruajtur
në gjendje të mirë, është 
zbuluar në Egjipt. Varri, i
zbukuruar me hieroglife
shumëngjyrëshe dhe me
statuja faraonësh, u gjet në
jug të Kajros të shtunën.
Ndërsa zyrtarët presin të 
zbulohet më shumë kur 
arkeologët t'i përfundojnë
gërmimet në vend në muajt e
ardhshëm.

Zbulohet vvarri 44 4400-vvjeçar ii rruajtur 
në ggjendje ffantastike nnë EEgjipt

Kohët e fundit Heidi Klum
e ka treguar vazhdimisht
në publik lidhjen e saj me

Tom Kaulitz. Madje ditën e
shtunë ata janë fotografuar
edhe duke u puthur derisa po
blinin për festën e

Krishtlindjeve, në Beverly Hills,
bashkë me të bijën e modelueses,
Lou. Modeluesja 45-vjeçare
shoqërohej nga e bija nëntëv-
jeçare, nga martesa e saj e
mëhershme, derisa po bënte
blerje në një shitore bizhuterish.

Heidi KKlum pputhet mme ttë
dashurin nnë ppublik

Meek Mill nuk
ka gjykime
për ish të

dashurën e tij, Nicki
Minaj. Reperi i
"Dangerous" ka
komunikuar me
fansat ditën e diel në
"Instagram", ku i
është përgjigjur një
serie të pyetjeve. Një
nga pyetjet e atyre që
e ndjekin dhe e
adhurojnë reperin
ishte se si ndihet ai për të
dashurin e ish të dashurës së tij
(Nicki Minaj), Kenneth Petty. "Nuk
ndjej asgjë. Nuk e njoh atë në
mënyrë që të kemi një gjykim për
të", ka shkruar Mill në "Twitter"

duke iu referuar historisë 
kontroverse me ligjet. "Unë kam
dashur ta njoh, të marrë më
shumë detaje në faqen e saj, por e
kuptova se Nicki më ka bllokuar",
ka thënë Milli.

Nicki Minaj e bllokon Meek
Millin në rrjetet sociale

Shakira akuzohet për
evazion fiskal nga 

autoritetet spanjolle

Reperi Travis Scott i ka blerë
një veturë si dhuratë të
dashurës së tij Kylie Jenner.

Kjo veturë është e modelit Rolls-
Royce Wraith dhe kap vlerën e 400

mijë dollarëve amerikanë. Në të
është i shkruar emri Kylie Jenner.
Lajmin e ka bërë me dije vetë 
biznesmenja Kylie Jenner me anë
të një postimi në "Instagram".

Travis Scott i blen së
dashurës veturë në vlerë të

400 mijë dollarëve

Vitet e fundit qeveria spanjolle
është akuzuar se i ka ngarkuar
me evazion fiskal yjet e fut-

bollit si Lionel Messi, Cristiano
Ronaldo dhe Javier Mascherano. Por
këtë javë autoritetet spanjolle kanë
kthyer fokusin e tyre te këngëtaret e

pasura. Është Shakira, gruaja e fut-
bollistit të Barcelonës, Gerard Pique,
e cila po akuzohet për evazion fiskal
për vitet 2012, 2013 dhe 2014. Ajo,
edhe pse e lindur në Kolumbi, pas
martesës me Piquen u bë shtetase
edhe e Spanjës.



Autor:Autor:
GAZGAZMMENDEND
MORINAMORINA

FORMË SHTETI I

EVE ME TË

VOGLA (shq.)

NDESH

DJALË QË KA
MBETUR PA

EMA

SHKËPUTURA
NGA VEPRA

NË KËTË
MOMENT

VENDIM QË
MERRET PËR

NJË ÇËSHTJE,
RRUGËZGJI-
DHJE (vjet.)
KËNGËTARI

ARIF .....ARIF .....

KASTRIOT
TUSHA

YNDYRË PËR
FYTYRË

(shq.)

STADIUMI
I KLUBIT
MM ILANILAN

“... SIRO”“... SIRO”

U PESHOVA

PJESË E

ME

KALI I
STËRVITUR

Palestër, restorant, piceri, të gjitha
sekretet e Cristiano Ronaldos

Çfarë bën CR7 në Torino në
kohën e lirë? Palestër, restorant,
piceri, shëtitje. Lexoni të gjitha
sekretet e kampionit 34-vjeçar
torinez.

Në sshtëpi

Ronaldo dhe Torino, një marrëd-
hënie e lindur menjëherë. Që
nga zbarkimi i tij, qyteti është
çmendur për fenomenin, i ndi-
het si në shtëpi. Për jetën e tij
torineze, CR7 ka zgjedhur një
vilë ekskluzive mbi një kodër,
pas kishës Gran Madre, ku shi-

jon një panoranë mbresëlënëse
mbi Mole Antonelliana dhe mbi
bukuritë e qytetit.

Palestra

Në vilën e tij superluksoze ka
gjithçka: para së gjithash një
palestër dhe një pishinë të mbu-
luar për t’u kujdesur për formën
edhe jashtë qendrës sportive të
Continassa-s dhe nga oraret
normale të stërvitjeve. Pesha,
aktiviteti kardiak dhe mjete të
tjera sportive për kohën e tij të
lirë. Mbi tarracë është ndërtuar
një vend i përshtatshëm për të
bërë solar. Aktivitet fizik, por
edhe pushim, sepse një nga

sekretet e CR7 është edhe gjumi,
që duhet të jetë të paktën 7-8 orë
në mbrëmje.

Restorante

Sapo mundet, Cristiano po shi-
jon edhe Torinon, me masë dhe
pa asnjë teprim. Ndonjë shëtitje
në sheshin “Vittoriio Veneto”
dhe në zonën e qendrës së
qytetit, ndonjë dalje për darkë,
me familjen dhe me miqtë më të
ngushtë. Për mbrëmjen e parë
“mondane”, në verë, me part-
neren e tij Georgina ka zgjedhur,

“La Credenza” në San Maurizio
Canavese, restoranti I drejtuar
nga Giovanni Grassi diku jashtë
qytetit.

Piceria

Por “alieni”, i ka lejuar vetes edhe
një etapë në “Sesto Gusto” për të
shijuar një picë nga shefi
Massimmiliano Prete. Sikur të
mos ndodhte asgjë, në mes të
klientëve të tjerë, pa asnjë privi-
legj. Një thjeshtësi e vërtetë për
të madhin Ronaldo.

Liqeni ii KKomos

Në pushimet e kampionatit,

CR7, i cili për momentin ka
parapëlqyer të mungojë në
përkushtimet e Portugalisë,
është kthyer në Madrid e
Lisbonë, por ka shijuar edhe
Liqenin e Komos. Së fundmi, në
pushimin e fundit të kom-
bëtareve, ka festuar ditëlindjen e
parë të vajzës Alana Martina me
një pushim të shkurtër në
Londër.

Me mmakinë nnë LLondër

Të gjithë e dinë që Ronaldo ka
një pasion të madh për makinat.
Garazhi i tij është i pasur me
makina jashtë serie sportive dhe
luksoze, nga Ferrari te
Lamborghini. Një pjesë e maki-
nave të tij ka mbërritur edhe në
Torino, por Cristiano i përdor

me radhë. Në javët e tij të para
juventine, një shofer e ka
shoqëruar në stërvitje, shpesh i
ndjekur edhe nga një eskortë.
Pastaj, pak nga pak i mësoi
rrugët e Torinos dhe tani lëviz në
autonomi, shpesh me Jeep-in e
klubit ose me Suv-in që ka në
pronësi.

(gazeta-shqip.com)

Cristiano Ronaldo dhe Torino, një
“marrëdhënie e lindur menjëherë. 
Që nga zbarkimi i tij, qyteti është
çmendur për fenomenin e ri, i cili jo
vetëm në fushë, por edhe jashtë saj
ndidhet tashmë si në shtëpinë e tij.

Munishi: Feronikeli, klubi i
vetëm që nuk më ka mbetur
borxh 
Trajneri Ismet Munishi ka thënë se skuadra e
Feronikelit e ka paguar edhe tre muaj të tjerë
pasi është larguar pasi e ka ndërprerë
bashkëpunimin. "Feronikeli është klubi i
vetëm që pasi e kam ndërprerë
bashkëpunimin jam paguar për tre muaj rad-
hazi. Feronikeli është klubi më korrekt ku kam
punuar deri më tani. Feronikelit i dëshiroj
shumë suksese dhe drejtuesve të klubit të cilët
janë shumë korrektë. Ata janë fitimtarë edhe
nëse nuk dalin kampionë, pasi duhet të jesh
shumë korrekt në futboll për të pasur sukses",
ka thënë Munishi në emisionin "Arena" në
"Tribuna Channel". Mushi ka treguar se,
përveç Feronikelit, të gjitha klubet e tjera i
kanë mbetur borxh. 

Van Dijki: Shaqiri mund ta
vendosë titullin në Premierë
Ligë
Virgil van Dijk beson se paraqitjet e Xherdan
Shaqirit mund të jenë vendimtare në garën
për titull të kampionit në Premierë Ligë.
Futbollisti shqiptar u inkuadrua në lojë në
derbin ndaj Manchester Unitedit në njëzetë
minutat e fundit, kurse shënoi dy gola për
fitoren (3-1). "Në fund, Shaqa i madh erdhi
dhe bëri punën për ne. Ai është një lojtar fan-
tastik. Ai e tregoi atë që nga ndeshja e parë
kundër Manchester Unitedit në Amerikë. Ai
është diçka ndryshe. Ishte e veçantë. Kishte
shumë kohë më parë që ne nuk fitonim dot
ndaj tyre në shtëpi", ka deklaruar Van Dijki.

Hasani priti zyrtarin 
e lartë të ETBF-së, Marios
Nicolaides
Kryetari i Komitetit Olimpik të Kosovës (KOK),
Besim Hasani, ka pritur në zyrën e vet anëtarin
e Federatës Evropiane të Boulingut (ETBF),
Marios Nicolaides, njëherësh kryetar i
Federatës Mesdhetare të Boulingut, si dhe 
delegat teknik i ETBF-s. Nicolaides shoqërohej
nga kryetari i Federatës së Boulingut të Kosovës
(FBOUK), Fitim Fazliu dhe sekretari i
përgjithshëm, Mirsad Sejdiu, me ftesë të të
cilëve qëndroi në Kosovë për të mbajtur trajnim
me gjyqtarët e boulingut. Presidenti Hasani e
falënderoi Nicolaidesin për trajnimin e mbajtur
me gjyqtarët si dhe për mbështetjen e vazh-
dueshme që ETBF po i jep FBOUK-s në zhvil-
limin e saj. Të dyja palët bashkëbiseduan për
bashkëpunimin që Komiteti Olimpik i Kosovës
ka me Federatën e Boulingut të Kosovës.
Nicolaides i premtoi KOK-ut dhe FBOUK-s që,
nëse përmirësohet infrastruktura në Kosovë,
mund t'i japë federatës sonë organizimin e
Kampionatit Mesdhetar të Boulingut për vitin
2021, për çka mori mbështetjen e plotë të 
presidentit Hasani. FBOUK-ja është anëtare me
të drejta të plota e ETBF-s që nga viti 2015,
kurse në fund të muajit të kaluar u pranua edhe
në Federatën Mesdhetare të Boulingut.

SHKURT 

"Epoka ee rre" 

PRISHTINË, 117 DHJETOR (ER) - Federata
e Futbollit e Kosovës dhe Komuna e
Prishtinës kanë arritur të hënën
marrëveshje për menaxhimin e 
stadiumit "Fadil Vokrri". Kjo 
marrëveshje është arritur pas takimit
të kryetarit të Federatës së Futbollit,
Agim Ademi, me kryetarin e
Prishtinës, Shpend Ahmeti. FFK-ja
në bashkëpunim me Komunën do ta
menaxhojë stadiumin që e bartë
emrin e legjendës Fadil Vokrri në
ciklin kualifikues "Euro 2020".
"Është arritur marrëveshja për
menaxhimin e stadiumit 'Fadil
Vokrri', veçmas gjatë ciklit 
kualifikues për 'Euro 2020' të
menaxhohet nga FFK-ja në
bashkëpunim me komunën. Këtë
marrëveshje e ka miratuar edhe
ministri i Sportit, Kujtim Gashi, i cili
është takuar më pas me presidentin
Ademi dhe kryetarin Ahmeti",
thuhet në njoftimin e FFK-së. 
Drejtuesit e Federatës së Futbollit

dhe ata të Komunës së Prishtinës
kanë diskutuar edhe për ndërtimin e
dy fushave me bari sintetik në 
kryeqytet, të cilat do ta ndihmonin
shumë zhvillimin e futbollit.
Kryetari Ademi ka kërkuar që komu-
na urgjentisht ta gjejë tokën ku do të
ndërtohen këto dy fusha dhe në
momentin që ajo i kryen procedurat
e dhënies së tokës në shfrytëzim,
atëherë FFK-ja menjëherë do të jetë

e gatshme ta fillojë punën për 
realizimin e tyre. Po ashtu, u 
diskutua edhe dhënia e lejes për
realizimin e projektit të ri të selisë së
Federatës së Futbollit ku, sipas të
gjitha gjasave, pas paraqitjes së 
projektit, do të jepet drita e gjelbër
dhe do të fillohet puna për jetësimin
e këtij projekti që, pa dyshim, është
tejet i rëndësishëm për zhvillimin e
mëtejmë të FFK-së.

NYON, 117 DHJETOR - Në Nyon të Zvicrës,
u hodh shorti për raundin e dytë të
Ligës së Kampionëve ose, siç njihet
ndryshe, raundi me eliminim direkt.
Pas fazës së grupeve, tashmë janë 16
skuadra që do të vijojnë betejën për
më të mirin e Evropës. Lufta bëhet për
kurorën që e mban në tri sezonet e
fundit radhazi Real Madridi.
Natyrisht, edhe "Los Blancos" do të
tentojë të mos zbresë nga froni.
Goglat e shortit kanë përvijuar këto

përplasje, ku spikat Liverpool -
Bayern Munchen, e cila fare mirë
mund të konsiderohet një finale e
parakohshme e kësaj gare. Ndeshjet e

para të këtij raundi do të luhen në
katër ditë: më 12, 13, 19 dhe 20 shkurt,
ndërsa ato të kthimit më 5, 6, 12 dhe
13 mars.

Arrihet marrëveshja për menaxhimin
e stadiumit ‘Fadil Vokrri’

Liverpool - Bayern, finalja e
parakohshme në Ligën e Kampionëve

Stadiumi "Fadil Vokrri", që ishte shumë me fat për Përfaqësuesen e Kosovës në Ligën e
Kombeve ku "Dardanët" arritën sukses historik, duke u kualifikuar deri në gjysmëfinale, do të
menaxhohet nga Federata e Futbollit në bashkëpunim me Komunën e Prishtinës, të paktën
në ciklin eliminator për Kampionatin Evropian "Euro 2020". Marrëveshjen e arritur në mes të
FFK-së dhe Komunës së Prishtinës e ka miratuar edhe ministri i Sportit, Kujtim Gashi

Çiftet e 1/8 së finales: 

Atletico Madrid - Juventus
Schalke 04 - Manchester City

Manchester United - PSG
Tottenham - Borussia Dortmund

Olympique Lyon - Barcelona
Roma - Porto

Ajax - Real Madrid
Liverpool - Bayern Munchen

CYRIH, 117 DHJETOR - Në
mediet evropiane po
qarkullon një lajm i madh
mbi gjendjen shëndetë-
sore të Michael
Schumacherit. Sipas
"Daily Mail", ish-kampioni
i Botës në Formula 1 ka

bërë përparime të
jashtëzakonshme sa i për-
ket shëndetit, pas një peri-
udhe të gjatë rehabilituese
si pasojë e aksidentit të
pësuar në Meribel të
Francës. Thuhet si ish-fer-
raristi është i vetëdijshëm

dhe nuk ka më nevojë për
ndihmën e pajisjeve.
Michael Schumacher nuk
është i lidhur pas shtratit
dhe nuk ka nevojë për
frymëmarrje artificiale për
të qëndruar në jetë. Po
sipas "Daily Mail", shtatë

herë kampioni i botës në
Formula 1 ka peshë nor-
male. Schumacher banon
në shtëpinë e vet në Zvicër,
në një dhomë të përshtatur
për trajtimin shëndetësor.
Informacionet përkasin me
deklaratën e pak ditëve më

parë të presidentit të FIA-s,
Jean Todt, që theksoi se e
kishte ndjekur bashkë me
Shumacherin garën për
Çmimin e Madh të Brazilit,
por pa dhënë detaje të
tjera mbi shëndetin 
e gjermanit. 

"Daily MMail": SSchumacheri kka bbërë ppërparime ttë jjashtëzakonshme 

De Ligt fiton çmimin "Golden Boy 2018"

Talenti i Ajaxit, Matthijs de Ligt, është futbollisti më i mirë i ri i
vitit. Qendërmbrojtësi i ekipit holandez është shpallur lojtari më
premtues në Evropë nën moshën 21 vjeç. 19-vjeçari gjatë këtij
viti ka qenë një prej lojtarëve më të mirë edhe në formacionin e
kombëtares holandeze. Vitin e kaluar këtë çmim e fitoi Kylian
Mbappe, ndërsa në të shkuarën "Golden Boy" e ka bërë të tijin
edhe Lionel Messi. De Ligt në këtë garë e mposhti bashkëkom-
bësin e tij, Justin Kluviert e Romës, Trent Alexander-Arnold e
Liverpoolit, Patrick Cutrone e Milanit dhe  Vinicius Juniorin e
Real Madridit.

Kloppi: Mezi e pret përballjen me
Bayernin 

Trajneri i Liverpoolit, Jurgen Klopp, ka thënë se mezi po pret për-
balljen me Bayern Munchenin në fazën e parë të eliminimit
direkt të Ligës së Kampionëve. "Të gjithë e njohim stadiumin,
atmosfera është e madhe. Është me të vërtetë udhëtim i mirë për
të gjithë tifozët, është një qytet fantastik, pra çdo gjë është mirë.
Udhëtimi nuk është shumë i gjatë dhe natyrisht ne dimë më
shumë për futbollin gjerman sesa ligën tonë", ka thënë Kloppi.
"Në fund, lojtarët vendosin në fushë. Ta provojmë. Jo shumë
kohë më parë kam luajtur në Bayern në ndeshje zyrtare, pra
mezi po pres", ka shtuar Kloppi.

Kovaqi: Liverpooli favorit, por Bayerni
mund të kualifikohet  

Trajneri i Bayern Munchenit, Niko Kovaq, ka thënë se Liverpooli
është favorit në letër, por se Bayerni mund të kualifikohet në
çerekfinale. "Ne jemi të lumtur me shortin. Ata ishin skuadra më
e vështirë që mund të përballeshim. Liverpooli ishte finalist
sezonin e kaluar dhe aktualisht është në krye të Ligës Premiere.
Ai është favorit kryesor për ta fituar Ligën e Kampionëve këtë vit,
por ne jemi Bayerni dhe ai e di se duhet të vijë te ne për ndesh-
jen e kthimit. Mundësitë për kualifikim janë të barabarta", ka
thënë Kovaq.

Pepe fiton zemrën e të gjithëve pas
largimit nga Beshiktashi

Mbrojtësi portugez, Pepe, i ka dhënë fund aventurës në kampi-
onatin turk, teksa ka arritur marrëveshjen për ndërprerjen e
kontratës. Nga ky moment 35-vjeçari do të jetë i lirë, teksa medi-
et turke raportojnë se divorci ka ardhur për shkaqe ekonomike,
pasi klubi nuk ishte në gjendje ta paguante pagën e lartë. Por, ajo
që ka rënë në sy ka qenë ajo çfarë luzitani ka bërë për punonjësit
e klubit. Ai ka bërë një gjest të klasës së lartë duke paguar pagën
e shumë punonjësve të klubit si kuzhinierët, kujdestarët e stadi-
umit dhe punonjësve të tjerë. Kjo ka qenë një nga shembujt më
të mirë që Pepe ka dhënë në karrierën e tij dhe ka lënë një shije
mjaft të mirë në sytë e tifozëve të futbollit.

Simeone: Një ditë do të jem trajner i
Interit 

Trajneri i Atletico Madridit, Diego Pablo Simeone, shpesh e ka
përsëritur faktin se është shumë i lidhur me Interin dhe se një
ditë dëshiron që të ulet në stolin e zikaltërve. "Sigurisht se një
ditë do të ndodhë. Mungon një datë fikse sigurisht sepse unë
kam ende edhe një vit kontratë me Atleticon. Gjithsesi këtë që
po them në këto çaste e kam shprehur gjithmonë, ndaj nuk e
shoh të arsyeshme të shtoj edhe diçka tjetër", ka thënë Simeone.

SHKURT 

NION, 117 DHJETOR - Në Nion të
Zvicrës është hedhur edhe
shorti i Evropa Ligës, teksa
edhe në këtë kompeticion ka
mjaft skuadra të mëdha dhe me
emër. Rregullat janë të njëjta si
për Ligën e Kampionëve, por
ekipet e Rusisë dhe Ukrainës
nuk mund të luajnë me njëra-
tjetrën. Kompeticioni i dytë për

nga rëndësia dhe vlera ka dhu-
ruar duele të bukura dhe
interesante. Kundërshtar aus-
triak për Interin që do të
ndeshet me Rapidin e Vjenës.
Probleme nuk mendohet të
ketë as Arsenali, që do të
ndeshet me Bate Borisovin.
Short i lehtë edhe për Napolin,
që do të përballet me zvicer-

anët e Zurichit, ndërsa Lazio -
Sevilla është përballja më e
fortë e këtij turi. Transfertë
suedeze për Chelsen e Sarrit që
do të luajë me Malmon.

DENEVER, 117 DHJETOR - Spikat
humbja e Toronto Raptorsit në
Konferencën e Lindjes. Skuadra
kanadeze u mund 95-86 nga
Denver Nuggetsit, ndeshje ku
loja e të dyja skuadrave ishte me
luhatje. Jokiqi me 26 pikë bëri
diferencën në fushë për
Denverin, ndërsa 29 pikët e 14
reboundet e Leonardos për
Toronton mbetën për statistika.
Deri diku kjo është një humbje e
pranueshme për Raptorsin pasi

përballë kishte skuadrën që
kryeson konferencën e
Perëndimit, edhe pse në mënyrë
surprizë. Humbet edhe skuadra
e Los Angeles Lakersit, që u
mposht 128-110 nga Washington
Wizardsi brenda në kryeqytet,
takim që u dominua nga basket-
bollistët vendës të cilët e meritu-
an fitoren. John Wall me 40 pikë e
14 asistime ishte lideri mbi par-
ket për Washingtonin, ndërsa në
krahun tjetër LeBron Jamesi

zhgënjeu totalisht, pasi e mbylli
me 13 pikë, duke mos qenë në
një mbrëmje të mirë.

Short i lehtë për favoritët
në Evropa Ligë 

Denveri mposhti Toronton

REZULTATET 

Brooklyn - Atlanta 144-127
Cleveland - Philadelphia 105-128
Indiana - New York 110-99
Washington - Lakers 128-110
Dallas - Sacramento 113-120
New Orleans - Miami 96-102
Denver - Toronto 95-86

ÇIFTET NË EVROPA LIGË  

Viktoria Plzen - Dinamo Zagreb
Club Brugge - Salzburg
Rapid Viena - Inter
Slavia Pragë - Genk
Leverkusen - Krasnodar
Zurich - Napoli
Malmo  - Chelsea 
Shaktar D. - E. Frankfurt
Celtic - Valencia
Rennes - Real Betis 
Olimpiacos - Dinamo Kiev
Lazio - Sevilla
Fenerbahçe - Zenit
Bate Borisov - Arsenal
Sporting Lisbona - Villareal
Galatasaray - Benfica

Anjisha Ramadani shpall te pavlefshme dëfte-
sat dhe diplomën shmm "Luciano Motroni "
Prizren

Erzen Xhabali shpall te pavlefshme deftesat e
kl l - lX shf " Emin Duraku " Prizren 

Meriton Morina shpall te pavlefshme deftesat
e vitit X , Xl , Xll hm " 12 Maji " Ratkoc 

Bardhosh Ademaj shpall te pavlefshme
dipllomen shmm " Lorenc Antoni " Prizren

Merita Hoti shpall te pavlefshme dëftesat dhe
diplomën shmm "Luciano Motroni" Prizren

Besim Morina shpall te pavlefshme diplomën
e fakultetit Bachelor AAb Prishtine

Bedri shehu shpall te pavlefshme diplomën e
fakultetit Bachelor AAB Prishtine

Ylli Shehu shpall te pavlefshme diplomën e
fakultetit Bachellor AAB Prishtine

Bashkëpronarja Vesna Grujic shet pjesën e
vetë ideale në parcelën kadastrale P-70202018-
00001K-0 Zona Kadastrale Gojbule Komuna e
Zveçanit. Ftohen bashkëpronaret që nëse janë të
interesuar për blerje të kësaj prone të lajmërohen
te i autorizuari i saj Savic Dimitrije nga Zveçani.

Urgjentisht kërkoj banesë me qira për një çift
ne Fushe Kosove. Banesa duhet te ketë një dhome
gjumi dhomë dite me kuzhine te jete e mobiluar,
çmimi: 150-200 euro. Tel 044-741-155

Urgjentisht kërkoj banesë me qira ne
Prishtine, për një qift me një fëmijë. Banesa duhet
te ketë 1 dhome gjumi dhomë dite me kuzhine. Po
ashtu të jetë e mobiluar si dhe të jetë afatgjatë.
Çmimi 200 euro. Tel: 044-741-155\

Epet lokali me qira në rrugën "B" me sipërfaqe
prej 214 m2. Lokali është i përshtatshëm për çfarë
do lloj veprimtarie. Informatat në tel: 045-660-118.

Shes Truallin në Pejë, për ndërtim lagja
Dardania, trualli frekuenton në dy rrugë
çmimi sipas marrëveshjes numri kontaktues
044-278-417.

Shes Truallin në Pejë, për ndërtim lagja
Dardania, trualli frekuenton në dy rrugë çmimi sipas
marrëveshjes numri kontaktues 044-278-417.

Lëshoj me qira banesën tri dhomëshe në
Bregun e Diellit, mbrapa konvikteve të studentëve,
kati VI- lifti funksional, e rinovuar komplet me të
gjitha elementet, e mobiluar, ka nxehje qendrore.
Banesa lëshohet vetëm për familjar, për banesë
duhet të lehet  edhe depozitë prej një qeraje.
Çmimi 350 euro, tel: 049-400-958

Agjencia për patundshmëri "SAZANI", kërkon
për blerje dhe lëshojmë me qira: banesa, shtëpi,
lokale, troje dhe toka. Ndërmjetësojmë me kor-
rektësi si dhe shesim disa sosh. Numri kontaktues:
044-207-474.

Shes shtëpinë në rrugën "Haxhi Zeka" afër
Shkollës Teknike në Prishtinë. Çmimi sipas 
marrëveshjes. Tel: 049-909-641.

Lëshoj banesë me qira në lagjen "Ulpiana"
afër AAK-së në Prishtinë. Për informata më të 
hollësishme lajmërohuni në këtë numër të 
telefonit: 044-162-783

Kimete Lanaj B.I. kërkon një punëkryes për
ndërtimin e serrës me sipërfaqe prej 40 ari,
me material të zinguar. Oferta zgjat 5 ditë nga
dita e shpalljes në gazetë. Kontakti: 044-528-
353.

Lëshoj banesën me qira ne lagjen Bregu i
Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel: 044/262-
940 dhe 049/ 737-867.

>> SHPALLJE TË VOGLA <<

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 

